
КъБР-м и Iэтащхьэмрэ Правительствэмрэ, Парламентым я пресс-IуэхущIапIэхэм къызэратамкIэ

Лъэпкъ мащIэхэм я дежкIэ 
гуфIэгъуэ Iуэхугъуэшхуэщ  
зэкъуэзыгъэувэ сыт хуэдэ  
гукъэкIри. Ахэр нэхъ зыте-
гъэщIауэ щытри псэкупсэ 
жэрдэмхэрщ, я гупсысэм 
зезыгъэIэтхэрщ, я псэкупсэ 
хъу гъуэ  фIыгъуэхэм щIэ  -
рыщIэу хуе зыгъэп лъэкIыж- 
хэрщ. Абыхэм ящыщщ  
илъэс зыбжанэ  хъуауэ ди 
лъэпкъэ гъухэр щыпсэу хэ-
гъэгухэм щатх «Адыгэ 
Iуэрытхыр». Дунейпсо Адыгэ 
Хасэм Адыгэ тхыбзэм и        
махуэм ирихьэлIэу къызэ-
ригъэпэщ мы Iуэхум зэри-
гъэуIур ди къэ кIуэнум 
ирипIейтей хэ куп сэхэм я за-
къуэкъым,  абы «сы адыгэщ» 
жызыIэ дэтхэнэри лъэпкъым 
кърешалIэ, абы зэры щы-
щым кIэ псэ  хугъуэ гуэр къы-
хелъ хьэ.

ЛЪЭПКЪ мащIэхэм я бзэ-
хэр, дызэрыщыгъуазэщи, ид-
жы рей щыIэныгъэм тIас-
хъапIэ иригъэуващ, кIуэдын-
кIэ шынагъуэр зыщхьэщыхьа-
хэри мащIэкъым. ЩIы 
хъурейм щыпсэухэр нэхъ зэ-
лъэIэс зэрыхъуам къы хэкIыу, 
щIэх-щIэхыурэ зэхэтх хъуащ 
бзэхэр зэрыт щытыкIэ гугъур, 
абыхэм ирипсалъэхэр кIуэтэху 
нэхъ мащIэ хъууэрэ щыхупIэм 
зэрыщхьэщыхьэр. Гууз-лыуз 
зиIэхэм, а бзэхэр абыхэм 
 къыдалъхуауэ щрет, гъэщIэ-
гъуэн къащыхъуу щIэ ныгъэ 
гупсысэкIэ зрагъэщIауи 
 ирехъу, бзэхэр лъэужьыншэ 
мыхъун папщIэ Iэджэ Iэмали 
зэрагъэпэщ, хэкIыпIэхэр къа-
лъыхъуэ, ахэр зи лъэпкъ фIы-
гъуэу щыт щIалэгъуалэм 
яIэщIэмыхун папщIи къызэра-
щтэжын гупсысэкIэхэр зэра-
гъэуIу. Дауи, сыт хуэдэбзэри 
псэун папщIэ, щIэгъэкъуэн 
 хуейщ: зы лъэныкъуэкIэ, абы-
хэм къэрал дэIэпыкъуныгъэ 
ямыгъуэтыныр Iэмалыншэщ, 
нэгъуэщI лъэныкъуэкIи уб-
гъэдыхьэмэ, унагъуэр абы 
иримыпсэлъэнри игъуэджэщ. 
Бзэр щIэблэм Iурызылъ хьэ-
жыр нэхъыжьхэращи, абыкIэ 
сакъыныгъэ ямыIэу хъуну-
къым, пщэдейрей махуэхэр 
къащIэмыгуэуэжын щхьэкIэ. 
ЩыIэ гугъуехьхэм гу лъе-
гъэтэным хуэунэтIащ лъэпкъ 
мащIэхэм я бзэкIэ ирагъэтх 
Iуэрытххэри.

Гъатхэпэм и 14-м ирыра-
гъэхьэлIэ мы Iуэхугъуэ дахэм 
пщэрылъ зыщещIыж адыгэб-

КъБР-м и Къэзыпщытэ-къэзыбж па-
латэм и лэжьыгъэм кърикIуахэм, 
дызыхуэкIуэ илъэситIым а IуэхущIа-
пIэм и къалэн нэхъыщхьэхэр зыхуэдэ-
нум теухуауэ щытащ КъБР-м и Iэтащхьэ 
КIуэкIуэ Казбек IэнатIэм и унафэщI 
КIасэ Динэ дригъэкIуэкIа зэIущIэр. 

АБЫ къыщыхагъэщащ республикэм  
и экономикэм и унэтIыныгъэ нэхъыщ-
хьэхэм шэщIауэ зэрызаужьыр, абы къе-
гъэлъагъуэ республикэ бюджетыр 
щыуа гъэншэу зэрыубзыхуар, гъэзэ-
щIэныр тэмэму зэрызэтеухуар. 2025 
гъэм ар зэхалъхьащ Бюджет кодексым 

сыт и лъэ ныкъуэкIи изагъэу. Илъэс 
блэкIахэми хуэдэу, ар хуэгъэпсащ со-
циальнэ Iуэху-хэр зэфIэгъэкIыным икIи 
цIыхухэм защIэгъэкъуэным хуэунэтIауэ 
нэхъ пасэу къагъэува къалэн псори 
егъэзащIэ. Абы хохьэ дзэ Iуэху хэхам 
хэтхэмрэ я унагъуэхэм щыщ хэмрэ         
защIэгъэкъуэнри. Къыдэ кIуэу,    бюд же-
тыр теухуащ  щIыналъэм нэхъри зе-
гъэужьыным икIи абы къы щы-
гъэлъэгъуащ инфраструктурэ проект 
инхэр гъэзэщIэныр. Къэ зып щытэ-
къэзыбж палатэм иригъэкIуэкIа къэп-
щы тэныгъэхэм къызэрагъэлъагъуэм-
кIэ, лъэпкъ проектхэр республикэм       

фIы дыдэу щагъэзащIэ илъэс къэс. А 
унэ тIыныгъэр, апхуэдэуи егъэ джэ-
ныгъэм рэ социальнэ IэнатIэмрэ нэхъ 
мыхьэ нэшхуэ зиIэхэм ящыщщ.

Мы зэманым IэнатIэм щамурадщ бюд-
жетыр гъэзэщIа зэрыхъур къызэра-
пщытэ, бжыгъэхэр зи лъабжьэ Iэмалхэр 
я лэжьыгъэм адэкIи къыщыгъэсэ бэ пы-
ным пащэну, аудитым и Iыхьэ щхьэ хуэхэу 
къыкъуэкIынкIэ хъуну гугъуехьхэр къы-
зэрагъэнаIуэ щIыкIэхэм зрагъэужьыну, 
апхуэдэуи къэрал мылъкур зэгъэзэхуауэ 
къэгъэсэбэпыным, ахъшэр зыхухаха 
Iуэхухэм трагъэкIуэдэным щIэгъэкъуэн 
хуэхъуну.

КъБР-м и Iэтащхьэ КIуэкIуэ Казбек 
иригъэкIуэкIащ «щIыналъэхэм я сы-
хьэт» зэIущIэр. Абы щытеп сэ лъы-
хьащ республикэм и муниципали-
тетхэм щызэфIагъэкIын хуей зи чэзу 
къалэнхэм. ЗэIущIэм хэтащ КъБР-м и 
Правительствэм и УнафэщI Мусуков 
Алий, КъБР-м и Iэтащхьэм и Адми-
нистрацэм и УнафэщI Къуэдзокъуэ 
Мухьэмэд, правительствэм и япэ ви-
це-премьер Къуныжь МуIэед, щIы-
налъэхэм я администрацэхэм я 
Iэтащ хьэхэр.

ЗЭХУЭСЫМ зыщытепсэлъыхьахэм 
ящыщщ республикэм и жылэхэр зэ-

щIэгъэкъэбзэным, зэIузэпэщ щIыным 
хуэунэтIа мазэ лэжьыгъэм хыхьэ Iуэ-
хугъуэхэр. Республикэм и Iэтащхьэм 
муниципалитетхэм пщэрылъ ящи-
щIащ гъуэгу гъунэхэм, мэз кусэхэм, 
псые жэх хэм я Iуфэхэм гулъытэ нэ-
хъыбэ хуа щIыну, сыту жыпIэмэ а 
щIыпIэхэр пхъэнкIий идзыпIэ щащI 
щыIэщ. Апхуэдэуи ирагъэкIуэкI лэ-
жьыгъэхэм цIыхухэр щыгъуазэ щIын 
икIи республикэм щыпсэу нэхъыбэ а 
Iуэхухэм къыхэшэн зэрыхуейр къы-
хигъэщащ. КъимыдэкIэ, КIуэкIуэ Каз-
бек къалэн ящищIащ Хэку зауэш-        
хуэм и зэманым пыщIа, абы хэтахэм я 
 фэеплъ псоми       я щытыкIэр зыхуэдэр 

иджыри зэ къапщытэжыну. 
Мусуков Алий зэIущIэм хэтхэр 

 щы гъуазэ ищIащ «НэхъыфI псори - 
сабийхэм», «ЕгъэджакIуэхэмрэ 
 гъэ са кIуэ хэмрэ», «Коммунальнэ ин-
фраструктурэр егъэфIэкIуэн», 
 «ЩIы  пIэхэм тын шыпIэхэр къы щызэ-
гъэпэщын», «Уна  гъуэ лъа пIэ-
ныгъэхэр», «Щэнхабзэм и инфра-
структурэр», «Унагъуэм зыщIэгъэ-
къуэн», «Урысейр Iэмалхэм я къэ-
ралщ» щIыналъэ проектхэр гъэзэщIа 
зэрыхъум. Мы зэманым йокIуэкI 
 абыхэм ятеухуа зэгурыIуэныгъэхэр зэ-
щIы лIэным пыщIа лэжьыгъэхэр, зэ-
хьэзэхуэхэр йокIуэкI.

1941 - 1945 гъэхэм екIуэкIа Хэку зауэшхуэм ныкъуэдыкъуэ хэ-
хъухьахэмрэ абы хэтахэмрэ, зауэм хэкIуэдахэм я щхьэгъусэхэм, 
«Ветеранхэм я IуэхукIэ» 1995 гъэм щIышылэм и 12-м къыдэкIа 
Федеральнэ закон №5 ФЗ-м и 3, 4 пунктхэм къызэщIиубыдэ, 
апхуэдэу ЕтIуанэ дунейпсо зауэм и лъэхъэнэм фашистхэмрэ 
абыхэм я дарэгъухэмрэ къызэрагъэпэща концлагерхэм, гет-
тэхэм, залымыгъэкIэ щаIыгъ нэгъуэщI щIыпIэхэм иса ныб-
жьыщIэхэм зэрызыщIагъакъуэр егъэфIэкIуэн икIи абыхэм 
адэкIи социальнэ дэIэпыкъуныгъэ етын мурадкIэ, Къэбэрдей-
Балъкъэр Республикэм и Правительствэм унафэ ещI:

1. Зауэм, лэжьыгъэм, IэщэкIэ ЗэщIэузэда Къарухэмрэ хабзэ-
хъумэ органхэмрэ я ветеранхэм (пенсионерхэм) я Къэбэрдей-
Балъкъэр республикэ жылагъуэ зэгухьэныгъэмрэ «Къэбэрдей-
Балъкъэр Республикэм и профсоюзхэм я федерацэ» сою-
зымрэ къыхалъхьа жэрдэмыр ядэIыгъын икIи нэхъыжьхэм за-
щIэгъэкъуэным теухуа республикэпсо щэбэт щIыхьэху 2025 
гъэм гъатхэпэм и 22-м егъэкIуэкIын.

2. Къэбэрдей-Балъкъэр Республикэм и гъэзэщIакIуэ властым 
и органхэм, муниципальнэ районхэмрэ къалэ округхэмрэ я 
щIыналъэ администрацэхэм, я мылъкур зыхуэдэм емылъы-
тауэ, IуэхущIапIэ псоми чэнджэщ етын нэхъыжьхэм защIэгъэ-
къуэным теухуа республикэпсо щэбэт щIыхьэхум хэтыну икIи я 
зы махуэ лэжьапщIэр абы халъхьэну.

3. Нэхъыжьхэм защIэгъэкъуэным теухуа республикэпсо 
щэбэт щIыхьэхум хэтахэм езыхэм яфIэфIу фондым псапащIэ 
ахъшэу халъхьэр ягъэхьын хуейщ «Урысей Федерацэм и бюд-
жет IэнатIэм и лIэужьыгъуэхэм Федеральнэ казначействэм        
и органхэм трагуашэ хэхъуэхэр» 03100643000000010400 счётым, 
«Урысей Федерацэм хыхьэ щIыналъэхэм я бюджетхэм я нэ-
гъуэщI налогыншэ хэхъуэхэр» 961 1 17 05020 02 0000 180 ко-
дымкIэ.

4. Къэбэрдей-Балъкъэр Республикэм Лэжьыгъэмрэ цIыхухэм 
социальнэу къащхьэщыжынымкIэ и министерствэм, Къэбэр-
дей-Балъкъэр Республикэм ФинансхэмкIэ и министерствэм 
яхуэгъэувын щэбэт щIыхьэхум и фондым къыхалъхьа ахъшэм 
и хьэкъкIэ 1941 - 1945 гъэхэм екIуэкIа Хэку зауэшхуэм къы-
щытхьэ ТекIуэныгъэм и махуэм ирихьэлIэу илъэс къэс иратыну:

1941 - 1945 гъэхэм екIуэкIа Хэку зауэшхуэм ныкъуэдыкъуэ хэ-
хъухьахэмрэ абы хэтахэмрэ, апхуэдэуи зауэм хэкIуэдахэм я 
щхьэгъусэхэу, Къэбэрдей-Балъкъэр Республикэм и щIына-
лъэм зэпымыууэ щыпсэухэм, сом мин 200;

1941 - 1945 гъэхэм екIуэкIа Хэку зауэшхуэм хэтахэу «Вете-       
ранхэм я IуэхукIэ» 1995 гъэм щIышылэм и 12-м къыдэкIа Фе-
деральнэ закон №5 ФЗ-м и 3, 4 пунктхэм къызэщIиубы-                  
дэ цIыхухэм, апхуэдэу ЕтIуанэ дунейпсо зауэм и лъэхъэнэм 
 фашистхэмрэ абыхэм я дарэгъухэмрэ къызэрагъэпэща конц-
лагерхэм, геттэхэм, залымыгъэкIэ щаIыгъ нэгъуэщI щIыпIэ- 
хэм иса ныбжьыщIэхэм, Къэбэрдей-Балъкъэр Республикэм и 
щIыналъэм зэпымыууэ щыпсэухэм, сом мини 10; 

5. Къэбэрдей-Балъкъэр Республикэм Бжыгъэхэр зи лъабжьэ 
зыужьыныгъэмкIэ, связымрэ цIыхубэ зэпыщIэныгъэхэмкIэ и 
министерствэм хуэгъэувын нэхъыжьхэм защIэгъэкъуэным 
 хуэгъэза республикэпсо щэбэт щIыхьэхур зэрекIуэкIымрэ абы 
 кърикIуахэмрэ республикэ хъыбарегъащIэ IуэхущIапIэхэмкIэ 
хэIущIыIу ящIыныр къызэригъэпэщыну.

6. Мы Унафэр зэрагъэзащIэм кIэлъыплъыныр и пщэ дэлъхьэн 
Къэбэрдей-Балъкъэр Республикэм и Правительствэм и 
УнафэщIым и къуэдзэ Хъубий М. Б.

 Къэбэрдей-Балъкъэр Республикэм и
 Правительствэм и УнафэщI                    МУСУКОВ Алий.

КъБР-м и Парламентым и  ЩIалэ-
гъуалэ палатэм и еянэ зэхуэсы гъуэм 
и кIэух зэIущIэр иджыблагъэ екIуэ-
кIащ. Абы зэфIигъэкIар къыщапщы-
тэжащ икIи нэхъ жыджэру Iуэхум 
хэтахэр ягъэлъапIащ.

КъБР-м и Парламентым и Уна-
фэщIым и къуэдзэ Къардэн Мурат 
къы зэхуэсахэм защыхуигъазэм, къы-
хигъэщащ щIалэгъуалэр хабзэубзыху 
Iуэхухэм хэгъэгъуэзэныр зэрыщхьэ-
пэр, абыкIэ КъБР-м и Парламентым и 
ЩIалэгъуалэм палатэр IэмалыфI зэ-
рыхъур.  

- Фэ щIалэгъуалэр хывогъэгъуазэ       
я зыужьыныгъэм сэбэп хуэхъуну Iэ- 
мал зэ мылIэужьыгъуэ куэд абыхэм     
зэ раIэм: къахуэныкъуэхэм защIэгъэ-
къуэн жыпIэми, саугъэтхэр къызэра-
хьынрами, я проектхэр зэрыпхагъэ-
кIын рами, я Iуэху еплъыкIэ къы   зэ- 

 рагъэлъэгъуэну щIыкIэрами. КъБР-м 
и Парламентым и УнафэщI Егоровэ 
Татьянэ къызэрыхигъэщащи, ЩIалэ-
гъуалэ палатэр ящыщщ Къэбэр-
дей-Балъкъэрым и къулыкъущIапIэ-
хэм епхауэ щыIэ щIалэгъуалэ зэ-
гухьэныгъэ нэхъ купщIафIэхэм. 
 Жы тIэм и щыхьэту къызолъытэ еянэ 
зэ ху эсы гъуэм къигъэлъэгъуа ехъулIэ-
ныгъэхэр, - къыхигъэщащ Къардэ-
ным.

КъБР-м и Парламентым Егъэджэ-
ныгъэмкIэ, щIэныгъэмкIэ, физическэ 
щэнхабзэмкIэ, спортымрэ щIалэ-
гъуалэм я IуэхухэмкIэ и комитетым и 
унафэщI Емуз Нинэ жиIащ ЩIалэ-
гъуалэ палатэр зэрылажьэрэ куэдым 
ар «лъэмыж» зэрахуэхъуар, я лэжьы-
гъэм зэрыщефIэкIуэну IэмалыщIэхэр 
абы къазэрыхузэIуихар. Ар тепсэ-
лъыхьащ иджыблагъэ ЩIалэгъуалэ 
палатэм и ебгъуанэ зэхуэсыгъуэм 

 хэтынухэр зэрыхахам. Емузым дыщIи-
гъуащ еянэ зэхуэсыгъуэм зэфIэкI къы-
щызыгъэлъэгъуахэр къэпщытакIуэ 
гупым хыхьэу, я Iуэху бгъэдыхьэкIэхэм 
палатэм хыхьагъащIэхэр щагъэгъуэ-
зэну хуитыныгъэ зэраIэр. 

ИрагъэкIуэкIа лэжьыгъэр къызэщIи-
къуэжащ ЩIалэгъуалэ палатэм и 
унафэщI АфэщIагъуэ Анзор. Иужь-     
кIэ я цIэ къраIуащ нэхъ жыджэру лэ-
жьа хэм. Абыхэм язщ езы Анзори. 
 Къ э бэрдей-Балъкъэрым щIалэгъуа-
лэм зэрыщадэлажьэм зегъэужьыным 
хэлъхьэныгъэ зэрыхуищIым папщIэ, 
КъБР-м и Парламентым и УнафэщIым 
и ФIыщIэ тхылъ къыхуагъэфэщащ 
АфэщIагъуэм. ЦIыху зыбжанэм ира-
тащ КъБР-м и Парламентым Егъэ-
джэныгъэмкIэ, щIэныгъэмкIэ, физи-
ческэ щэнхабзэмкIэ, спортымрэ щIа-
лэгъуа лэм я IуэхухэмкIэ и комитетым  
и фIыщIэ тхылъ.  

Правительствэм и Унэм 
ще кIуэкIащ «Къэ бэрдей -
Балъ  къэрым и му ни ци-
пальнэ щIыналъэхэм я со-
вет» зэгухьэныгъэм  (АСМО) 
и зэIущIэ. Абы хэтащ  
 КъБР-м и Iэтащхьэ КIуэкIуэ 
Казбек, Парламентым и 
УнафэщI Егоровэ Татьянэ, 
Прави тельствэм и УнафэщI 
Мусуков Алий,  КъБР-м и 
федеральнэ  инспектор нэ-
хъыщхьэ Ва сильченкэ 
Дмит рий, КъБР-м и Жыла-
гъуэ палатэм и тхьэмадэ-
Берд Хьэзрэталий, «Къэ-
бэрдей-Балъкъэрым и му-
ниципальнэ зэ гухьэ ны гъэ-
хэм я советым» и 
гъэ   зэ щIакIуэ унафэщI Ма-
слов Николай, республикэм 
и къалэ, район админист-
рацэхэм я унафэщIхэр, ми-
нистрхэр, депутатхэр. 

3-нэ нап.

Жылагъуэхэр зэщIэгъэкъэбзэн, 
нэхъыжьхэм защIэгъэкъуэн

Къэрал мылъкур зэрагъэзахуэ

зэм и пщIэр къиIэтыну, ар ири-
гъэфIэкIуэну, абыкIэ щIэ-
ныгъэ зэбгъэгъуэтынуи зэб-
гъэпэщынуи Iэмал зэрыщыIэр 
щIэблэм я фIэщ ищIыну. 
КъызэгъэпэщакIуэхэр ху-
щIокъу анэдэлъхубзэм и 
 лъапIэныгъэр къыдэкIуэтей 
щIэб лэм захригъэщIэну, ар 
абы и къышхьэщыжакIуэу  
икIи хъу макIуэу зэрыщытыр 
гуригъэIуэну. Ады гэбзэр зэры-
къарууфIэр, абыкIэ утхэныр, 
уеджэныр пщIэ зыпылъ Iуэхуу 
зэры щы тыр щапхъэу ягъэувы-
ну  ху щIокъу жэрдэмщIакIуэ-
хэр.  А гукъэкIыр нахуэ хъууэ 
пIэрэ, жозыгъэIэ щхьэусы-
гъуэхэр щыIэ щи, Iуэрытхым и 
мыхьэнэр зэрыин дыдэр къы-
хэ гъэщын хуейщ.

«Адыгэ Iуэрытх» Iуэхугъуэр 
ебланэу йокIуэкI. Ар дунейпсо 
адыгэ жылагъуэр  зэзыгъэу-
валIэ жэрдэм хъуащ. Ипэ 
илъэсхэми хуэдэу, ар пэIу-
дзауи зэхыхьэ жыпхъэм итуи 
къызэрагъэпэщащ. Iуэрыт-
хыр щатхащ Адыгэ, Къэбэр-
дей- Балъкъэр, Къэрэшей-
Шэрджэс, Осетие Ищхъэ-        
рэ - Алание хэгъэгухэм,           
Краснодар,  Ставрополь щIы-
налъэхэм, Тыркум, Иорда-
нием, Сирием, Израилым, Ев-
ропэм хыхьэ къэрал зыб-
жанэм.  Хуэ  гъэфэщауэ къы-

зэра лъы тэмкIэ, Iуэрытхым 
цIыху мин 15-м щIигъу къы-
хыхьащ.

«Адыгэ Iуэрытхыр» егъэ-
кIуэкIынымкIэ дэIэпыкъуэгъу 
хъарзынэ хъуащ хэгъэгухэм 
цIыхухэм щIэныгъэ нэхъыщхьэ 
щрагъэгъуэт я еджапIэхэр, 
егъэ джэныгъэмрэ щIэны-
гъэмрэ пыщIа IуэхущIапIэхэм-
рэ къулыкъущIапIэхэмрэ, жы-
лагъуэ зэгухьэныгъэхэр. Ап-
хуэдэу адыгэ хэгъэгуищми я 
къалэхэмрэ къуажэхэмрэ 
 хиубыдэ щIыпIэ куэдым Iуэ-
рытхыр къыщызэрагъэпэ-
щащ. Къэбэрдей-Балъкъэрым 
теухуауэ къыхэбгъэщмэ, Iуэ-
рытхыр щIыпIэ 200-м щIигъум 
щекIуэкIащ. ЗэхуэсыпIэ нэ-
хъыщхьэхэм ящыщ хъуащ 
Бэрбэч ХьэтIутIэ и цIэр зезыхьэ 
Къэбэрдей-Балъкъэр къэрал 
университетыр, КIуэкIуэ              
Валерэ и цIэр зезыхьэ Къэ-
бэрдей-Балъкъэр къэрал 
 мэ къумэш университетыр, 
Мэл бахъуэ Тимборэ и цIэр 
зезыхьэ Лъэпкъ библиотекэр, 
«Астро-Сферэ» медицинэ 
щIэ ныгъэхутэ институтыр.

Iуэрытхым жыджэру хэтащ 
ар къызэзыгъэпэща ДАХ-м 
щыщхэм къищынэмыщIауэ, 
къэрал къулыкъущIэхэр, егъэ-
джэныгъэмрэ щIэныгъэ мрэ 
пы  щIа IэщIагъэлIхэр, жыла-

гъуэ лэжьакIуэхэр, еджа кIуэ-
хэр, студентхэр, нэгъуэщI куэ-
ди. Iуэрытхым щIалэгъуалэ 
куэд къызэрыхыхьэми гу-
къыдэж къыуимытынкIэ Iэ-
мал иIэкъым. Iуэхугъуэм къы-
хыхьэн хуей щIэхъуам и щхьэ-
усыгъуэм дыщыщIэуп щIэм, 
Налшык къалэм дэт лицей  
 №2-м и еджакIуэ Жырыкъ  
Дамир къыхигъэщащ и зэ-
фIэкI хэр а Iуэхугъуэм щи-
гъэлъэ гъуэныр и хьэкъыу 
къы  зэ рилъытэр. «БалигъыпIэ 
диу вэху нэхъыбэ къыдгуры-
Iуэ мэхъу. Дызэрыадыгэр 
лъэп къыцIэ къудейуэ мы-           
хъуу, IуэхукIэ къызыхэд-
гъэщын хуейщ. Iуэрытхри ап-
хуэдэущ къызэ рыслъытэр. 
Анэ дэлъхубзэкIэ псалъэхэр 
куэду щызэхэтым деж къару 
гуэр къысхэхъуэм хуэдэщ. Ауэ 
адыгэбзэкIэ тхэр зэрымыма-
щIэр щыслъагъум деж, 
лъэпкъышхуэ сыкъызэ рыхэ-
кIар, къэкIуэн зэрыдиIэр      
нэхъ гуащIэжу зыхызощIэ», - 
къыддэгуэшащ и гупсысэхэм-
кIэ Дамир. Iуэрытхыр апхуэ-
дэу къызыщыхъур зы цIыху 
фIэкIа мыхъуми, и пщэ-
рылъыр игъэзэщIауэ къып-
щигъэхъуу узыгъэгушхуэ пса-
лъэщ ар.

(КIэухыр 2-нэ нап.).

Нэхъыжьхэм защIэгъэкъуэным теухуа республикэпсо щэбэт щIыхьэху егъэкIуэкIыным и IуэхукIэ

Къэбэрдей-Балъкъэр Республикэм и Правительствэм и Унафэ
2025 гъэм гъатхэпэм и 12-м №25-ПП

Дызэрыадыгэр лъэп къыцIэ
къудейуэ мыхъуу...

ЩIыналъэхэм я 
зэфIэкIыр къапщытэ
Республикэм псэукIэр 

щефIэкIуэн папщIэ район-
хэм я пщэ къыдэхуэ къа-
лэнхэм тепсэлъыхьащ, ахэр 
нэсу ягъэзэщIэну зэращы-
гугъыр жиIащ Къэбэр-
дей-Балъкъэрым и Iэтащхьэ 
КIуэкIуэ Казбек. 

- Ди къэралыр, республи-
кэр мы зэманым хопсэукI  
Украинэм щекIуэкI дзэ Iуэху 
хэхам кърикIуэ гугъуехьхэм. 
Къэралым шынагъуэнша-
гъэр къыщызэгъэпэщы-
ным, къэкIуэнум дыхуэ хьэ-
зы рыным къарууэ щыIэр 

щы хуэдунэтIа зэманщ. 
Аращ нобэ УФ-м и зауэлIхэр 
зы щIэбэныр. Абыхэм яхэтщ 
ди лъахэгъу хахуэхэр икIи 
 республикэм и щIы хьыр 
зэраIэ тымкIэ, лIы хъу жьы-
гъэу къызыкъуахымкIэ до-
пагэ, я хахуагъэр щапхъэу 
до гъэлъагъуэ. 

СВО-р къэхъея нэужь, абы 
ехьэлIа Iуэхугъуэхэр зэфIэ-
хыным къару псор яхуэ-
дунэтIащ. Ар ехьэлIащ дзэ 
Iуэху хэхам хэтхэмрэ абы-
хэм я унагъуэхэмрэ защIэ-
гъэкъуэным. Сыщыгъуазэщ 

Iуэхум фи гуащIэ зэрытев-
гъэкIуадэми СВО-м щы-
Iэхэм я унагъуэхэм фа зэ ры-
пы щIами. ЗэфIэкI феб лэ-
жыркъым ди лъахэгъу - за-
уэлIхэм дэ Iэпыкъуныгъэхэр 
ялъэгъэIэ сыным, зыхуэны-
къуэ хьэп  шыпхэмрэ ерыс-
къы  хэкI хэмрэ яхуэшэным 
теухуауэ. Ди зауэлIхэм я уна-
гъуэхэр зыхэт лъэпощхьэпо-
хэр, я гукъеуэхэр, зыгъэгуза-
вэхэр псоми зыхыдощIыкI. 
Муниципалитетхэр фыдо-
лажьэ «Хэкум и хъума-
кIуэхэр» фондым, «ЛIыхъу-
жьхэм я щIэблэ», «ЛIыхъужь-
хэм я лIакъуэ» Iуэхухэм жы-
джэру фыхэтщ. АдэкIи 
сыф що гугъу абы теухуауэ 
зэфIэвгъэкIхэм пыфщэну, - 
жиIащ КIуэкIуэм.

(КIэухыр 2-нэ нап.).

Зыхунэсар  къалъытэри,  пажэхэр  ягъэлъапIэ



Советскэ Союзым и
ЛIыхъужь Къардэн Къубатий - 

щIыхьрэ щытхъурэ!
СССР-м и Верховнэ Советым и 

Президиумым и УказкIэ мы гъэм ав-
густым и 24-м летчик Къардэн Къу-
батий Советскэ Союзым и ЛIыхъужь 
цIэр фIащащ Ленин орденрэ вагъуэ 
плъыжь медалрэ къыратыныр къы-
дэкIуэу.

Товарищ Къардэныр мэкъ-
умэшыщIэ унагъуэм къыхэкIащ, На-
льчикскэ районым щыщ Аушыджэр 
къуажэм I9I7 гъэм къыщалъхуащ. 
Къубатий цIыкIуу еджэн щIидзащ. 
Къэбэрдей-Балъкъэр педагогиче-
скэ техникумым щеджащ Къубатий. 
Ар щапхъэ хэлъу еджащ, зэджэр 
фIыдыдэу зыригъащIэу. Технику-
мым щеджэм щыгъуэ авиацэ Iуэхур 
фIыуэ илъагъуу, техникумым зэ-
рыщIэсым хуэдэурэ аэроклубым 
кIуэурэ авиацэ Iуэхур иджу щытащ.

1941 гъэр къихьащ. Июным и 22-м 
зэтемыуэныгъэ договорыр нэмыцэ-
фашист Германым гъэпцIагъэкIэ, 
напэншагъэкIэ икъутэри ар ди хэ-
кум зауэкIэ къытеуащ.

Сталин иным къызэрыхуриджам 
хуэдэу Советскэ Союзым ис цIыху 
лъэпкъ псори къызэщIэтаджэри 
бгъэкIэ бийм пэщIэуващ я щIыр 
бийм ирамытыну, абы хуэпщылIу 

Узыншагъэ

Жейм  и  щIыхуэ  къыптринэркъым.
Лъэпкъ Iущыгъэ:

Зыгъэхьэзырар
ЩХЬЭЩЭМЫЩI  Изэщ.

Дунейм
щыхъыбархэр

Дыщэ
гъэтIылъыгъэхэр

Илъэсищ хъуауэ къэрал 
зыбжанэм я банк нэхъы щ-
хьэхэм жыджэру ды щэ 
 къащэху, гъэ къэс тонн 
миным щIигъукIэ я гъэ тIы-
лъыгъэхэм къыха гъахъуэу. 
Дунейпсо дыщэ советым 
къызэригъэлъагъуэмкIэ, 
 гъущIыкIэ лъапIэм и щэхуа-
кIуэ нэхъы щхьэхэр къэ рал 
зызыужьахэрщ. 

РБК медиахолдингым, Банк 
Нэхъыщхьэр и тегъэщIапIэу, 
наIуэ къищIащ дыщэ гъэ -
тIылъыгъэ нэхъыбэ зиIэ къэ-
ралыгъуэхэр. Япэ увыпIэр 
 США-м (тонн 8133,46-рэ)               
иIыгъщ, етIуанэр Германием 
(тонн 3351,53-рэ), ещанэр 
Италием (тонн 2451,84-рэ), 
еплIанэр Франджым (тонн 
2437-рэ), етхуа нэр Урысейм 
(тонн 2335,9-рэ). Абыхэм 

Ди  газетыр  зауэм  и  лъэхъэнэм

Лышх узыфэхэмкIэ Дон Iус Ростов къалэм дэт щIэныгъэ 
къэхутакIуэ IуэхущIапIэм и дохутырхэм дыщагъэгъуазэ а 
узыфэ шынагъуэр жьэжьейхэм къызэреуэлIар къызэра-
щIэм. 

ГЪАТХЭПЭМ и 13-р жьэжьейхэр хъумэным и дунейпсо ма-
хуэщ. А махуэм ирихьэлIэу дохутырхэмрэ щIэныгъэлIхэмрэ 
топсэлъыхь а узыфэ лIэужьыгъуэм зэрыпэщIэт, зэрызыща-
хъумэ Iэмалхэм. 

- Лышх лIэужьыгъуэу щыIэм я нэхъ ерыщ дыдэу 10-м  хеубыдэ 
жьэжьей лышхыр. Ар нэхъыбэу зэфыкIыр зи ныбжьыр илъэс 
60-м нэсахэрщ. Арами, медицинэм фIыуэ зиужьащи, 
 хъарзынэу дыполъэщ абы. Сыт хуэдэ лышх лIэужьыгъуэри 
 къежьагъащIэу къыпхуэхутэмэ, сымаджэхэм я процент 90-р 
сэкъатыншэу тхуогъэхъуж. Жьэжьейхэри аращ. Илъэсым зэ 
лъы птымэ, дохутыр зыкIэлъыбгъэплъмэ, и чэзум къыпхуэхутэ-
нущ, - жеIэ IуэхущIапIэм и унафэщI, медицинэ щIэныгъэхэм-
кIэ доктор Кит Олег. 

Уи лъэр щIэхумэ, псынщIэу уешмэ, щIыIэ техьэгъуэ уиIэмэ, 
плъыржьэрым ухидзэмэ, къызыхэкIыр къыбгурымыIуэу гъур 
ухъумэ - ар лышхым и нэщэнэщи, дохутыр зэгъэплъын хуейщ. 
Ар жьэжьейм зэрылъэIэсар къэпщIэнущ гъутхьэпсым лъы 
хэлъу къакIуэмэ, кIэнтIыIур питхъмэ, джабэхэр къоузмэ, уи 
ныбэм тыкъыр гуэр илъу къыпщыхъумэ е ныбэр хэхъуэу гу 
лъыптамэ. Мыбыхэм ящыщ гуэр зыдэфлъэгъужамэ, тера-
певт, нефролог, уролог е онколог зэвгъэплъ. 

Жьэжьей лышхыр уз щэхущи, къызэроуэлIар къып-
хуэмыщIэурэ хэтIэсэнкIэ шынагъуэщ. Апхуэдэ къэмыхъун пап-
щIэ, кIэщI-кIэщIурэ дохутыр зыкIэлъыгъэплъын хуейщ. Узыр 
тынш дыдэу къахуохутэ лъымрэ гъутхьэпсымрэ я анализым-
кIэ, УЗИ-мкIэ. Ар сыт хуэдэ поликлиникэми щызэфIэкIын 
Iуэхущ. АбыкIэ цIыхум и гур мызагъэмэ, КТ, МРТ, анализ 
убгъуа хэр щыIэщ. 

- Жьэжьей лышхыр операцэкIэ хъуж узыфэщ, лапороскопие 
IэмалымкIэ е роботымкIэ ящI. Ар сымаджэм емыгуауэ Iэмал-
хэрщ, псынщIэу зэфIоувэж, узыр нэхъ мащIэщ. Лышхым зиуб-
гъуами, сымаджэм удэIэпыкъуфынущ, ауэ операцэр нэхъ 
хьэлъэу щытынущ, хущхъуэхэри кIыхьлIыхьу зрихьэлIэнущ, - 
жеIэ онкоуролог Шевченкэ Алексей. 

Дохутырхэм цIыхухэр къыхураджэ я узыншагъэм кIэ лъы-
плъыжыну: цIыху пшэрхэм, зи лъыр дэуейхэм, тутын ефэхэм, 
узыр зыгъэувыIэ хущхъуэхэр егъэлеяуэ зэзыхьэлIэхэм я 
жьэжьейм лэжьыгъэшхуэ ящIэри, абы къыхэкIыу нэхъ зыхуэ-
сакъыжыпхъэщ. Шынагъуэщ анэдэлъху узу Гиппель-Линдау, 
Бёрт-Хог-Дьюба я синдромхэмрэ туберознэ склерозрэ зэ-
фыкIхэм я Iуэхури. 

ФЫРЭ  Анфисэ.

(КIэухыр. ПэщIэдзэр 1-нэ нап.).

КъБКъУ-м къекIуэлIахэм ДАХ-м и тхьэмадэ 
Сэхъурокъуэ Хьэутий махуэщIымкIэ ехъуэ-
хъуащ икIи фIыщIэ яхуищIащ Iуэрытхым 
зэрыхэтым папщIэ. «Лъэпкъым фIы гъуэу зэ-
ригъэпэщахэм я нэхъ лъапIэщ лIэщIыгъуэ-
кIэрэ къыдэгъуэгурыкIуэ и анэ дэлъху бзэр. Ар 
абы и фащэ мыкIуэдыжынщ, и хъумакIуэщ. 
Бзэм лъэпкъым къикIуа тхыдэ гъуэгуа-
нэшхуэр къызэщIегъэуIуэ, лъэхъэнэ кIыхьхэм 
къыпхиха щIэныгъэр ехъумэ. Iуэрытхыр щIэт-
тхыр ди щIэныгъэр здынэсыр къритпщы-
тэжын къудей щхьэкIэкъым, атIэ дызэрызэ-
къуэтыр, къэкIуэну лъэхъэнэхэм лъэпкъым 
теухуауэ зэдай гупсысэкIэ зэрыдиIэр къэд-
гъэлъэгъуэн щхьэкIэщ. Бзэр имыIэмэ, лъэп-
къым гъащIи иIэнукъыми, ари тIурылъу, 
къэкIуэнум щытепщэн хуей мамырыгъэми, 
дахагъэми, щIэныгъэми датевгъэлажьэ.

Ди гуапэ зэрыхъущи, илъэс къэс яфIэфIу 
Iуэрытхым къыхохьэ щIыпIэ куэдым щыпсэу 
ди лъэпкъэгъухэр, абыхэм я бжыгъэми хо-
хъуэ. Абы уримыгушхуэу  къанэркъым. Зэ -
ры ф щIэщи, Урысейм и Президентым и уна-
фэкIэ, 2025 гъэр Хэкум и хъумакIуэм и илъэ-
су ягъэуващ. Дыщо гугъ абы ипкъ иткIэ 
къыхэтха текстым хэлъ купщIэр зыхэфщIэну, 
мы зэхыхьэм и фIыгъуэ куэд дэтхэнэми 
къытхудэкIуэну», - жиIащ Сэхъурокъуэм.

КъБКъМУ-м екIуэлIахэм захуигъэзащ 
ЩIэныгъэхэмкIэ Дунейпсо Адыгэ академи-
ем и щIэныгъэ секретарь нэхъыщхьэ Щхьэ-
гъэпсо Сэфарбий. «Дэтхэнэми тху зэфIэкI 
хэтлъхьэн хуейщ ди бзэр ди щIэблэм 
яIурылъу пщэдейрей махуэхэм хыхьэн па-
пщIэ. ЩIДАА-м абы и IуэхукIэ лэжьыгъэ 
щхьэпэ ирегъэкIуэкIри, къыхэзгъэщыну 
сыхуейт. КъБР-м и лIыкIуэу УФ-м и Федераль-
нэ Зэхуэсым ФедерацэмкIэ и Советым щыIэ 
Къанокъуэ Арсен и мылъкукIэ лъэпкъ щIэны-
гъэм дежкIэ мы хьэнэшхуэ зиIэ, бзэм, лите-
ратурэм, Iуэ рыIуатэм, тхыдэм теухуа 
къэхутэныгъэхэр илъэс зыбжанэ хъуауэ къы-
дегъэкI. Апхуэдэу адыгэбзэм и зыужьыны-
гъэм ехьэлIа щIэнIуатэхэр зэхешэ, адыгэ хэ-
гъэгухэм щылажьэ щIэныгъэлIхэм я къарур 
зэрегъэуIу. Бзэм и Iуэхур лъагъуэ куэду 
зэхэтщ. Дэтхэнэми и гуащIэр зэхилъхьэмэ, 
ар гъуэгушхуэу ежьэнущи, абы дыхущIэв-
гъэкъу, бзэм и хъумэнми псори иужь див-
гъэт», - жиIащ Щхьэгъэпсо Сэфарбий.

Лъэпкъ библиотекэм щекIуэкIа Iуэрытхым 

къыщызэхуэсахэм Къэбэрдей Адыгэ Хасэм 
и тхьэмадэ ХьэфIыцIэ Мухьэмэд фIэхъус 
гуа пэ яриха нэужь, къыхигъэщащ лъэпкъым 
дежкIэ махуэм мыхьэнэшхуэ зэриIэр. «Къып-
хуэмылъытэну пщIэшхуэ зыпылъ Iуэхугъуэщ 
адыгэбзэ Iуэрытхым зэрылъэпкъыу дызэры-
зэхуишэсыр. Дэ ди гъусэу нобэ ар ятхынущ 
УФ-м и щIыналъэхэми, хамэщI щыпсэу ди 
къуэш-ди шыпхъухэми. Тхыгъэр бзэр зэра-
хъумэ Iэмал гъуэзэджэщ. Абы иплъхьэ пса-
лъэмрэ гупсысэмрэ кIуэд яIэнукъым. Хуаб-
жьу дыщогугъ ди щIалэгъуалэм анэбзэм 
 хуаIэ щытыкIэм фIы и лъэныкъуэкIэ зрагъэу-
жьыну, хуэфащэ гулъытэ хуащIу  игъэ  сэну», - 
жиIащ ХьэфIыцIэм.

КъБКъУ-м къыщызэхуэсахэм тхыгъэм 
 къахуеджащ ЦIыпIынэ Аслъэн и цIэр зезыхьэ 
Адыгэ щэнхабзэ центрым и унафэщI Езауэ 
Мадинэ, КъБКъМУ-м щы зытхахэм - Налшык 
къалэм дэт, Къудащ Елбэздыкъуэ и цIэр 
зезыхьэ гимназие №14-м адыгэбзэмрэ лите-
ратурэмкIэ ще зыгъаджэ, «Усэпсэ» хэгъэгу-
псо зэхьэзэ хуэм и къызэгъэпэщакIуэ Табыщ 
Динарэ, Лъэпкъ библиотекэм щызытхахэм - 
ХьэтIохъущыкъуей къуажэм дэт курыт еджа-
пIэ №3-м адыгэбзэмрэ литературэмкIэ и 
егъэджакIуэ, «АнэдэлъхубзэхэмкIэ егъэджа-
кIуэ нэхъыфI» хэгъэгупсо зэпеуэм щытекIуа 
Жылау Жаннэ.

Iуэрытхым къыхухаха текстыр Хэкум и 
 хъумакIуэм и илъэсым къиубыд Iуэху гъуэхэм 
ятещIыхьат. «ДжэгуакIуэхэмрэ Хэкум и 
 хъу макIуэхэмрэ» фIэщыгъэр зыгъуэта тхы-
гъэр зейр Къэрмокъуэ Хьэмидщ. Абы 
къыхэщырт джэгуакIуэм лъэпкъ гъащIэм 
дежкIэ иIа мыхьэнэри, хэкупсэр гъэсэнымкIэ 
абыхэм я пшыналъэхэм яхэлъа къарум и 
инагъри. Хэкум и щыжакIуэ-хъумакIуэхэращ 
ар адыгэ лъахэу щIэблэм къахуэзыгъэнари…

Анэдэлъхубзэм и пщIэр къэзыIэт сыт хуэдэ 
Iуэху дахэми уримыгушхуэнкIэ Iэмал иIэ-
къым, псом хуэмыдэу лъэпкъ мащIэхэм я 
бзэр щытыкIэ гугъум зэритыр къыщыб-
гурыIуэм деж. Апхуэдэу щыт пэтми, Iуэрыт-
хыр щекIуэкIа щIыпIэхэм щIалэгъуалэ                   
хъарзынэ екIуэлIащ, анэбзэр иджыри 
Iэджэрэ зэрыщыIэнумкIэ фIэщхъуныгъэ къ-
уату. Дыщогугъ жэрдэмыр къыщIыхалъхьа 
щхьэусыгъуэр мащIэ ищIу, бзэр гъащIэм 
лъэ быдэкIэ хэзыгъэт гузэхэщIэ узыншэхэр 
мы Iуэхугъуэ дахэм къыдэкIуэну.

Тхыгъэри  сурэтри  зейр
ЩХЬЭЩЭХУЖ  Иналщ.

Хэку зауэшхуэр щекIуэкIым «Со-
циалистическэ Къэбэрдей-Балъ-
къэр» (иджырей «Адыгэ псалъэ») 
газетым къытехуа тхыгъэхэм ящы-
щу нобэ фи пащхьэ идолъхьэ нэ-
мыцэ фашист зэрыпхъуакIуэ хэм 
ерыщу япэщIэта летчик хахуэ, Со-
ветскэ Союзым и ЛIыхъужь 
 Къа рдэн Къубатий теухуар.

Советскэ Союзым и ЛIыхъужь 
капитан Къу. Л. Къардэным деж

Ныбжьэгъу лъапIэ Къардэн! Къэ-
бэрдей-Балъкъэр АССР-м и Верхов-
нэ Советым и Президиумыр, Народ-
нэ Комиссархэм я Советыр, ВКП(б)-
м и Областной Комитетыр Уэ къо-
хъуэхъур, Советскэ правительствэм 
и наградэ лъапIэр - Советскэ Сою-
зым и ЛIыхъужь цIэр къызэрыпфIа-
щам, Ленин орденрэ «Дыщэ ва-      
гъуэ» медалрэ къузэратам па-
пщIэкIэ.

Хэку зауэшхуэм зэрыщIидзэ лъан-
дэрэ сталинскэ бгъэ хахуэхэм ура-
гъусэу, урысхэм, украинцхэм, гру-
зинхэм икIи Советскэ Союзым и ад-
рей народхэм уащIыгъуу Уэ гитле-
ровц зэрыпхъуакIуэ лъагъугъуейхэр 
зэтоукIэр.

Уэ уи хэку щалъхуахэр, ордензехьэ 
Къэбэрдей-Балъкъэрым и гуащIэ-
рыпсэухэр Уэ уи щытхъум, сталин-
скэ бгъэ лIыхъужьым и щытхъум 
иропагэ.

Уэ уи лIыхъужьыгъэмрэ уи зауэгъу 
ныбжьэгъухэм я лIыхъужьыгъэмрэ 
и жэуапу абыхэм бийм текIуэныгъэр 
къызэрагъэпэщ, колхоз губгъуэхэм, 
предприятэхэм, къулыкъущIапIэхэм 
псэемыблэжу щылажьэурэ.

Дэ ди фIэщ мэхъур, ди ныбжьэгъу 
Къардэн Къубатий, Советскэ Сою-
зым и ЛIыхъужь щытхъур, уэ дия-
пэкIи зэрыбгъэбэгъуэнур, ущалъхуа 
уи щIым лъыр щызыгъэжа цIыхуукI 
фашистхэр къанэ щымыIэу зэтеу-
кIэныгъэм щIэбэныныгъэм и кIуэцI-
кIэ.

Узыншагъэрэ зауэм и кIуэцIкIэ те-
кIуэныгъэщIэхэмрэ уиIэну ди гуа-
пэщ.

КъБАССР-м и Верховнэ 
Советым и Президиумым и 

председатель И. УЛЬБАШЕВ
КъБАССР-м и Совнаркомым и 

председатель Х. АХОХОВ.
ВКП(б)-м и Къэбэрдей-Балъ-

къэр Обкомым и секретарь                     
З. КУМЕХОВ.

____________________________

Щытхъур
игъэбагъуэу

мыувыну, щалъхуа я хэкур яхъумэ-
ну, бийр зэхакъутэну.

Хэкум цIыху лъэпкъыу ис псоми я 
адэм, я егъэджакIуэм – Сталин 
иным игъэса, абы ипIа къуршыб-
гъэхэри летчикхэри уафэгум бийм 
щапэщIэуващ, щIылъэрыкIуэ дзэ-
хэр бийм зэрапэщIэувам хуэдэу. А 
летчик хахуэхэм ящыщ зыт Къардэн 
Къубатии.

Лей зехьэ бзаджэт
Къыттеуа бийр,
Лейр зымыгъэгъут
Къардэн Къубатийр. 
Зауэр зэраублэрэ Къубатий абы и 

мафIэм хэтщ бийм и гущхьэр зэпе-
удри. Уафэгум ихьа нэужь Къубатий 
щIэупщIэркъым – бийм и кхъухьлъа-
тэр дапщэ хъурэ? – жиIэу. Ар щIо-
упщIэр бийр дэнэ щыIэ жеIэри, и 
 къалэныр имыгъэзащIэу уафэм 
 къехыжыркъым а лIы хахуэр.

Къубатий къыщалъхуа и Хэкур - 
Советскэ Родинэр фIыуэ елъагъур, 
абы хуэдэу ар игъэсащ советскэ 
школым. Къубатий щыгъупщакъым 
къызыхэкIа лъэпкъым зэрихьэу щы-
та лIыхъужьыгъэр, хабзэр. Къы зы_
хэкIа лъэпкъым и напэр имыгъэу-
кIытэу ар псэемыблэжу, мышы нэжу 
нэмыцэ-фашист бзаджащIэ хэм йо-
зауэр, и Хэкум и щIыхьыр, и хуи-
тыныгъэр, абы и нэмысыр ихъу мэу.

Къардэн Къубатийр
ЛIыхъужь къуршыбгъэт,
Кхъухьлъатэ бийр
Уафэгум тримыгъэпыIэт.
Абы хуэдэурэ бий кхъухьлъатэу 

Къубатий къыриудыхащ 17, зэхикъу-
тащ абы хуэдиз нэмыцэ топ, танкрэ 
гъущIгъуэгу вагону куэд, зэхиукIащ 
нэмыцэ солдатрэ офицеру миным 
нэс. Ар абы къыщыувыIэнкъым, абы 
иджыри фашист мащIэ IэщIэкIуэ-
дэн къым.

ЛIыхъужьыгъэрэ хахуагъэу зэри-
хьам къыхэкIкIэ абы къыратауэ щы-
тащ Ленин ордену тIурэ бэракъ 
плъыжь зы орденрэ. Иджы абы 
иIэщ Ленин ордену щырэ бэракъ 
плъыжь орденрэ. АвиацэмкIэ капи-
танщ, советскэ Союзым и ЛIы-
хъужьщ.

ЛIыгъэрэ лIыхъужьыгъэрэ хэлъу 
мышынэжу нэмыцэ фашистхэр 
зэхэзыкъутэ, Родинэм и щIыхьымрэ 
и хуитыныгъэмрэ бийм бгъэкIэ 
пэщIэувауэ зыхъумэ, Советскэ Сою-
зым и ЛIыхъужь Къардэн Къубатий - 
щIыхьрэ щытхъурэ!

Мышынэж Къубатий

Лей зехьэ бзаджэт 
Къыттеуа бийр,
Лейр зымыгъэгъут
Къардэн Къубатийр.
Къардэн Къубатийр
ЛIыхъужь къуршыбгъэт,
Кхъухьлъатэ бийр
Уафэгум щыригъэпсыхт.
Хэкум урихъумакIуэу
Уафэгум уэ ущызокIуэ,
Бий бзаджэм ущебгъэрыкIуэм
Шынауэ зыIурегъэх.
Къэбзэуа дамыгъэм
Дэ дырогушхуэр,
Гушхуэныгъэр пхэлъу
Уафэгум лъыр ныщогъажэр.
ЦIыкIуми инми уи цIэр къыраIуэр,
Дуней псоми ущыцIэрыIуэу
ЦIэ лъапIэр уэ къыпфIащащ
Хэкум урилIыхъужьу.
Лъыгъажэ зауэу Хэку зауэм
ЩIыхьрэ щытхъукIэ уиблащ,
Бланэ дамыгъэу къэпхьамкIэ
Адэжь и Хэкур къохъуэхъу.

«Социалистическэ  Къэбэрдей-
Балъкъэр» №103, 1943 гъэ, 

августым и 31.

Гу зылъытапхъэ
Тхыгъэм иджырей ди пэжырыт-

хэм, стилистикэм темыхуэхэр хэтщ, 
ауэ ахэр зэдмыхъуэкIыжмэ нэхъ 
тэмэму къэтлъытащ.

Газетым  къизыхыжар
УЭРДОКЪУЭ  Женящ.

 къи щынэмыщIауэ, гъущIыкIэ 
лъапIэр жы джэру къэзы щэ-
хухэм ящыщщ Китайр, Швей-
цариер, Индиер, Япониер, Ни-
дерландхэр.

IэщIагъэлIхэм зэрыхуагъэ-
фащэмкIэ, 2025 гъэми дуней 
псом и банк нэхъыщхьэхэм 
дыщэм хуащI гулъытэр нэхъ 
мащIэ хъунукъым, къащэхум 
и куэдагъыр тонн 900-м нэблэ-
гъэну хуагъэфащэ. Къапщтэ-
мэ, гъатхэпэм и 1-м ирихьэ-
лIэу Урысейм и дыщэ гъэ-
тIылъыгъэхэм я уасэр доллар 
мелард 217,4-рэ хъуащ.

Урысейм
яхуидэнукъым

Франджым и президент 
Эмманюэль Макрон «Le 
Parisien» газетым ирита ин-
тервьюм щыжиIащ европей 
къэралхэм я дзэхэр Украи-
нэм ягъэкIуэну уна фэ къащ-
тэмэ, ахэр Киев, Львов, 
Одессэ къалэхэм щитIысыкI 
зэрыхъунур. 

АПХУЭДЭУИ къыхигъэщащ 

а Iуэхур Урысейм и еплъыкIэм 
емылъытауэ ягъэ  зэщIэфыну 
зэры щы тыр. «Евросоюзым и 
дзэхэр и щIыналъэм щыIэну 
зэ рыхуеймкIэ Украинэр къэ-
лъаIуэмэ, абы арэзы дыте-
хъуэн-дытемыхъуэным и уна -
фэр Урысейракъым зы щIы-
нур», - жиIащ абы. 

Франджым и Iэтащхьэм 
жиIащ ЕС-м къэрал къэс и 
мамырщIэкъу дзэм цIыху мин 
бжыгъэ зыбжанэ хэты ным 
зэрытригъащIэр, а Iуэ хум теу-
хуауэ ирагъэкIуэкI зэпсэлъэ-
ныгъэхэр и кIэм зэрынэбла-
гъэр. Къызэригъэлъэгъуам-
кIэ, абыхэм я къалэн нэхъы щ-
хьэу щытынущ дзэм къу лыкъу 
щы зыщIэ зауэлIхэр Iуэхум 
хуэгъэхьэзырынымкIэ прог-
рам мэр гъэзэщIэныр, киев 
режимыр дэIыгъыныр.

НэхъапэкIэ Москва мызэ-
мытIэу къигъэлъэгъуащ Евро-
союзым и дзэхэр Украинэм и 
щIыналъэм щыIэным арэзы 
зэрытемыхъуэнур.

Гъатхэпэм и 18, гъубж

1913 гъэм Налшык къы-

щызэIуахащ округым и 
лъэпкъ хэм я I съездыр.

1930 гъэм къалъхуащ фило-
логие щIэныгъэхэмкIэ доктор, 
КъШКъУ-м и про фес сору 
щыта, КъБР-м, КъШР-м, АР-м 
щIэныгъэ хэмкIэ щIыхь зиIэ я 
лэ жьакIуэ, ЩIДАА-м и акаде-
мик, «Хэкум и пащхьэм щиIэ 
фIыщIэхэм папщIэ» орденым 
и 4-нэ, 3-нэ нагъыщэхэр зы-
хуагъэфэща Хъупсырокъуэ 
Хъызыр.

1932 гъэм къалъхуащ 
 КъБР-м и цIыхубэ тхакIуэ 
ШэджыхьэщIэ Хьэмыщэ.

1958 гъэм къалъхуащ къэ-
рал, жылагъуэ лэжьа кIуэ, 
полковник, АР-м и Адыгэ 
Хасэм и тхьэмадэ, «Адыгейм 
и щIыхь» медалыр зрата 
ЛIымыщэкъуэ Рэмэзан.

Дунейм и щытыкIэнур
«pogoda.yandex.ru» сайтым 

зэритымкIэ, республикэм 
уэшх къыщешхынущ. Хуабэр 

махуэм градус 13 - 19, жэщым 
градуси 3 - 8 щыхъунущ.

Гъатхэпэм и 19, бэрэжьей

Iуэхутхьэбзэ зыхуащIэм и 
дунейпсо махуэщ

Урысейм и псыщIагъры-
кIуэ кхъухьхэм къулыкъу 
щызыщIэхэм я махуэщ

1930 гъэм къалъхуащ ком-
позитор, УФ-м щIыхь зиIэ и ар-
тист Къашыргъэ Билал.

1945 гъэм къалъхуащ къэ-
факIуэ, КъБР-м щIыхь зиIэ и 
артисткэ ДзыхьмыщI Зарэ.

Дунейм и щытыкIэнур
«pogoda.yandex.ru» сайтым 

зэритымкIэ, республикэм 
уэшх къыщешхынущ. Махуэм 
хуабэр градус 1 - 2, жэщым 
щIыIэр градуси 2 - 0 щыхъу-
нущ.

Дызэрыадыгэр лъэпкъыцIэ
къудей мыхъуу...

(КIэухыр. ПэщIэдзэр 1-нэ нап.).

И псалъэм здыпищэм, абы къыхигъэщащ:
- ДызыIут IэнатIэр, ди къалэнхэр гугъу пэт-

ми, республикэм зиужьыным теухуауэ зы-
хуэдгъэувыжа къалэнхэр догъэзащIэ. 
ЦIыхухэм я псэукIэр егъэфIэкIуэнымкIэ, эко-
номикэ щытыкIэр тэмэму къызэгъэ пэщы-
нымкIэ ехъулIэныгъэхэр щыIэщ. ЩIыпIэ са-
моуправленэхэм фи лэжьыгъэшхуэ хэлъщ 
абы. ФIыщIэ фхузощI республикэм и псэукIэ-
щыIэкIэм фи зэфIэкI зэрыхэфлъхьэм теу-
хуауэ. ИтIани, псоми къыдгуроIуэ, ди къару 
демыблэж пэтми, ди бгыр нэхъри щIэткъузэу 
дызытелэжьэн, гулъытэ лей зыхуэтщIын 
 хуей Iуэхугъуэхэри зэрыщыIэр. Ди пащхьэм 
къоувэ зэфIэхыным хуэныкъуэ къалэны-
щIэхэр, жэуап зыгъуэтын хуей упщIэхэр. Шэч 
къытесхьэркъым, фи къару зэвгъэуIуу, къа-
лэнхэм фызэрытелэжьэнум, - жиIащ Iэтащ-
хьэм.

АдэкIэ къытеувыIащ лъэпкъ проектхэм:
- Илъэс гъунэгъухэм нэхъыбэ дыдэу гу-

лъытэ хуэтщIын хуейщ ди Президент Путин 
Владимир и унафэкIэ ягъэбелджылауэ 
щыта лъэпкъ проектхэм. Мы гъэм ди рес-
публикэр хэтщ апхуэдэ лъэпкъ проект 12-м. 
Абыхэм текIуэдэнущ федеральнэ мылъкуу 
сом меларди 9-м нэблагъэ, Къэбэрдей- 
Балъкъэрым и бюджетым къыхэкIыу сом 
меларди 2,3-рэ. Къыхэзгъэщыну сыхуейщ 
лъэпкъ проектхэр гъэзэщIэнымкIэ фэрэ 
дэрэ жэуап зэрытхьыр. Къалэн мытыншхэр 
зыхудогъэув ди щIыналъэр егъэфIэкIуэным 
теухуауэ. Абы папщIэ зедгъэужьын хуейщ 
экономикэм, хьэрычэт Iуэхум, иджырей тех-
нологиехэм къыдат Iэмалхэри куэду къэд-
гъэсэбэпыпхъэщ. Нэхъыщхьэращи, ди лэ-
жьыгъэ псоми и Iэужьу щытыпхъэщ цIыхухэм 
я псэукIэр егъэфIэкIуэныр. Абы хеубыдэ ула-
хуэ тэмэм здэщыIэ лэжьыгъэ IэнатIэхэр 
къызэгъэпэщыным егугъунри. 2030 гъэм 
ирихьэлIэу дыхуэкIуэн хуейщ Урысейм ику 
иту щат лэжьапщIэм хуэдиз ди цIыхухэм къ-
алэжьыным. Абы папщIэ дызыхуекIуэн хуей 
Iэмалхэр щыIэщ. Муниципальнэ лэжьа кIуэ-
хэм я улахуэм хэдгъэхъуэну Iэмал диIэ                
хъуащ, псалъэм папщIэ. Илъэсыр и кIэм 
нэблэгъэху абы теухуауэ дгъэбелджыла къа-
лэнхэр зэфIэдгъэкIынущ. 

Нобэ ди цIыхухэр нэхъ зыгъэпIейтей 
упщIэхэм ящыщщ ахэр псыкIэ, хуабэкIэ, 
электричествэкIэ къызэгъэпэщыныр. 2025-
2027 гъэхэм коммунальнэ Iуэхутхьэбзэхэр 
гъэзэщIа хъуным хуэдунэтIыну ди гугъэщ 
сом меларди 3-рэ мелуан 560-рэ. Гу лъывэз-
гъэтэну сыхуейщ мыбыи: ди къалэнхэр 
зэрыдгъэзащIэм и фIагъыр республикэм и 
цIыхухэм нэхъыбэ дыдэу къызэрапщытэр 
псэупIэ-коммунальнэ Iуэхутхьэбзэм и фIа-
гъымкIэщ. 

Гъуэгухэр гъэтэмэмыным теухуауэ ди къа-
лэнхэмрэ мурадхэмри дгъэбелджылащ. Мы 
гъэм абы сом меларди 5-м щхьэдэх хуэ-
дунэтIащ. 

Иужьрей илъэсхэм республикэм лэжьы-
гъэшхуэ щокIуэкI къуажэхэр зыхуей хуэ-
гъэзэным, къэгъэщIэрэщIэжыным, цIыхубэр 
щызэхуэс щIыпIэхэмкIэ къызэгъэпэщыным 
теухуауэ. Иужьрей илъэситхум къриубыдэу, 
цIыхубэр щызэхуэс, зыщагъэпсэху щIыпIэу 
700-м нэблагъэ къыщыунэхуащ КъБР-м. 
 Къалэхэмрэ къуажэхэмрэ къыщыунэхуащ 
паркхэр, жыг хадэхэр, зыгъэпсэхупIэхэр, са-
бий джэгупIэхэр. Ди цIыхухэр зыхуей хуэ-
гъэзэн хуейщ, зыщыпсэур къалэми къуажэ-
ми емылъытауэ. Мы сызытепсэлъыхьым сэ 
хэзбжэркъым къуажэ щхьэхуэ гуэрым щыIэ 
губгъуэ IэнэщIым щыщ метр зэбгъузэнатIи 
100 - плиткэ лъэгу иплъхьэрэ уежьэжыныр. 
Къуажэм езым къигъэхьэрычэт мылъкум 
къыхигъэкIын хуейщ къригъэжьар и кIэм 
зэрынигъэсын ахъшэ. Нэхъыбэу муниципа-
литетхэм я мылъкур къыхокI щIым, бгъэIэп-
хъуэ мыхъу мылъкум. ЩIым укъигъэшхэн 
папщIэ ар уегугъуу зепхьэн хуейщ. Мыри 
къыхэзгъэщынут: республикэм и щIыналъэ 
щхьэхуэхэм мы гъэм щегъэжьауэ ятынущ ту-
рист налог, - жиIащ Iэтащхьэм. 

КъБР-м и муниципалитетхэм я зэгухьэны-
гъэм 2024 гъэм илэжьахэм, дызэрыт илъэ-
сым зыхунэсахэмрэ къызэригъэпэщыну 

 игъэбелджылахэмрэ тепсэлъыхьащ КъБР-м 
и АСМО-м и унафэщI Пэнагуэ Максим. Абы 
къыхигъэщащ республикэм и къалэхэмрэ 
районхэмрэ лэжьэным, цIыхухэм я псэукIэр 
егъэфIэкIуэным теухуауэ тегъэщIапIэ пщIын 
хабзэхэр Къэбэрдей-Балъкъэрым зэры-
щыIэр. ЖиIащ 2024 гъэм зэлэжьар экономи-
кэм, цIыхубэм я псэукIэр егъэфIэкIуэным, 
къэрал программэхэм я Iэмалхэр къэгъэ-
сэбэпыным тещIыхьауэ зэрыщытар. 

- СВО-м хэтхэм ядэIэпыкъун папщIэ 
 КъБР-м и АСМО-м зэгурыIуэныгъэ ириу-
хылIащ «Хэкум и хъумакIуэхэм» фондым и 
Къэбэрдей-Балъкъэр къудамэм. Къалэхэм-
рэ щIыналъэхэмрэ лэжьыгъэр щызэпыур-
къым дзэ Iуэху хэхар щекIуэкI щIыпIэм 
щыIэхэм ядэIэпыкъуным теухуауэ. Абы ира-
гъэшэну хунэсащ ерыскъыхэкIыу, хущ хъуэу, 
щыгъынрэ хьэпшыпу 1 тонным щIигъу, авто-
мобили 100, нэгъуэщI техникэ зэмылIэу-
жьыгъуэхэр. 

2023 - 2024 гъэхэм АСМО-р хэплъащ 
щIыпIэ самоуправленэхэм зегъэужьыным 
епха Iуэхугъуэ куэдым. Абыхэм ящыщ куэдыр 
зэфIэха хъуным я зэфIэкI ирахьэлIащ щIы-
пIэхэм щыIэ цIыхубэ самоуправленэхэм 
(ТОС). Мы зэманым ди республикэм щыIэщ 
апхуэдэ IуэхущIапIэу 117-рэ. Псом хуэмыдэу 
ахэр щыжанщ Налшык къалэ, Бахъсэн, 
Прох ладнэ, Тэрч щIыналъэхэм, - жиIащ Пэ-
нагуэм. 

Максим тепсэлъыхьащ щIыпIэ самоуправ-
ленэхэм щылажьэхэм я Iуэху зытетми. 2025 
гъэм щIышылэм и 1-м ирихьэлIэу къызэраб-
жамкIэ, КъБР-м щыIэ щIыпIэ самоуправле-
нэхэм щолажьэ цIыху мини 4,5-рэ. Абыхэм 
ящыщу 1524-р щIыпIэ советхэм я депутатщ, 
2960-р щIыпIэ администрацэхэм я лэжьа-
кIуэщ.

Къэпсэлъам къыхигъэщащ ассоциацэм 
дэлэжьэну «Эльбрус» корпоратив универси-
тетым зэгурыIуэныгъэ зэрыриухылIар. 

ИкIэм къытеувыIащ 2025-р Хэкум и хъума-
кIуэм, Хэку зауэшхуэм ТекIуэныгъэ Иныр 
къызэрыщытхьрэ илъэс 80 зэрырикъум я 
илъэсу зэрыщытым ипкъ иту, республикэм 
абы теухуа Iуэхугъуэ куэд къызэрыщызэра-
гъэпэщынур, АСМО-р апхуэдэ лэжьыгъэм 
жыджэру зэрыхэтынур. 

АСМО-м и ревизие комиссэм и унафэщI, 
Iуащхьэмахуэ районым и администрацэм и 
унафэщIым и къуэдзэ Джаппуев Руслан 
тепсэлъыхьащ 2024 гъэм къриубыдэу ассо-
циацэм къыхэхъуа мылъкум, ар къызэри-
гъэсэбэпам, зыхуиунэтIам. Мылъкур текIуэ-
дащ муниципалитетхэм ирагъэкIуэкIа Iуэху-
гъуэ щхьэхуэхэм, къалэхэмрэ районхэмрэ 
зыхэта зэпеуэ зэмылIэужьыгъуэхэм щы-
текIуахэр гъэлъэпIэным, улахуэ тыным, тех-
никэ къэщэхуным, нэгъуэщIхэми. 

ЗэIущIэм къыщыпсэлъащ КъБР-м мэкъу-
мэш хозяйствэмкIэ и министр Сыжажэ 
Хьэсэн. Ар къытеувыIащ зи унафэщI минис-
терствэмрэ АСМО-мрэ зэрызэдэлажьэм. Ар 
щхьэхуэу къытеувыIащ къуажэхэм я щыIэкIэ- 
псэукIэр егъэфIэкIуэным теухуауэ щыIэ 
къэрал программэм. Абы 2020 гъэ лъандэрэ 
йолэжь. Ар щхьэпэщ районхэм псэупIэхэр, 
IуэхущIапIэхэр щыухуэнымкIэ, къуажэхэм я 
теплъэр иджырейуэ къызэгъэпэщынымкIэ, 
транспорт Iуэхур щыгъэтэмэмынымкIэ. Зэ-
лэ жьахэмрэ къалэну зыхуагъэувыжахэмрэ я 
IуэхукIэ щапхъэ зыбжани къигъэлъэгъуащ. 
Псалъэм папщIэ, Тырныауз къалэр километ-
ри 7-м щIигъу зи кIыхьагъ псы бжьамийкIэ 
къызэрагъэпэщащ. КъагъэщIэрэщIэжащ 
олимп резервхэр щагъэхьэзыру абы дэт 
спорт школыр, сабийхэмрэ ныбжьыщIэхэмрэ 
творчествэмкIэ я центрыр. Эльбрус къуа-
жэм щаухуащ ЩэнхабзэмкIэ унэрэ спорт 
IуэхущIапIэрэ. Щхьэлыкъуэ къуажэм спорт 
комплексышхуэ дащIыхьащ. Псыхъурей   
щаухуэ ЩэнхабзэмкIэ унэ. Министрым зэры-
жиIамкIэ, мы гъэми а лэжьыгъэм пащэнущ. 
Бахъсэнёнкэ сабий садрэ физическэ щэнха-
бзэмрэ узыншагъэр егъэфIэкIуэнымкIэ ком-
плексрэ щаухуэнущ. 

АдэкIэ къэпсэлъащ къуажэ администрацэ-
хэм я унафэщIхэр. Абыхэм пыухыкIауэ и               
гугъу ящIащ ирагъэкIуэкI лэжьыгъэм.

ГУГЪУЭТ  Заремэ.

ЩIыналъэхэм я зэфIэкIыр къапщытэ

Жьэжьей лышхым
фыхуэсакъ

1942 гъэм и гъэмахуэм гитлерыдзэхэр 
къебгъэрыкIуэу щыхуежьэм, Армением 
кърагъэIэпхъукIа 151-нэ фо чауэ диви -     
зэм Бахъсэн къутырымрэ Курп псы 
цIыкIумрэ зэпызыщIэ Бахъ сэн-Балъ къ-
Тэрч гъунапкъэм зыщегъэбыдэ. Штабыр 
Акъбащ Ипщэм къыщоувыIэ. Дивизэр   
зауэм щыIухьар шыщхьэуIум и 18-рщ, 
бийр Бахъсэн  къутырым деж Бахъсэн 
псым къ ы щы зэпрыкIыу щыхуежьарщ. 

626-нэ, 683-нэ фочауэ полкхэмрэ  353-нэ 
топгъауэ полкым и батареехэмрэ нэмыцэ-
хэм я 1-нэ танк армэм и дзэ куэдкIэ 
 къебэкIхэм тхьэмахуитIым нэскIэ япэ-
щIэтащ. Прохладнэрэ Мэздэгурэ къищта 
нэужь, фокIадэм и 2-м Мэздэгу деж Тэр-
чыпсым къыщызэпрокIри, бийр Мэлгъэбэг 
йобгъэрыкIуэ. Урожайнэ жы лагъуэмрэ         
Курп псы цIыкIумрэ я зэхуакум щитIысыкIа 
581-нэ полкыр а махуэм зауэм хыхьакъым. 

151-нэ фочауэ дивизэм и командир 
 Колесников В.П. и унафэкIэ 4-нэ ротэр            
Новоосетинскэ, Черноярскэ станицэхэм я         
деж зэрыпхъуакIуэхэм щапотIыс  икIи бийм 
и къару нэхъыщхьэхэм щыщхэр махуищ-        
кIэ зэтреIыгъэ. Мэлгъэбэг и Iэшэлъашэм 
удын гуащIэ щызыгъуэта фашистхэм му-
рад ящI Владикавказ  къалэм Джылахъс-
тэней лъэныкъуэкIэ щебгъэрыкIуэну. Ди   
дзэ унафэщIхэр  абы щыгъуазэти, фокIадэм 
и 12-м жэ щым 151-нэ фочауэ дивизэм и          
часть псори Курп псым и гъунэм къагъэ-        
Iэп хъуэ. 683-нэ полкым 581-нэм ипщэIуэкIэ 
 зыщегъэбыдэ, 626-нэ полкыр нэхъ ищ-
хьэкIэ, Мэлгъэбэг къуажэмрэ Курп Ищ-
хъэрэмрэ я зэхуакум щотIысыкI. Абы къы-
гуоувэ 275-нэ фочауэ дивизэр. 

ФокIадэм и 12-м и пщэдджыжьым 
 топ  хэмрэ авиацэкIэ зызыгъэбыда нэ мыцэ 
танкыдзэхэр 581-нэ полкым тозэ рыгуэ. 
 Фашистхэм я танк 40-м щыщу 20-р лейте-
нант нэхъыжь Курбан Федор и езанэ бата-
льоным йобгъэрыкIуэ. 

Ди зауэлIхэр къэдзыхакъым, гранатэхэм-
кIэ, танкхэр зэракъутэ, зэрагъэс Iэщэхэм- 
кIэ хахуэу бийм пэщIоувэ. Япэ танкыр зы-
къутар политрук Прудченкэщ. Лейтенантхэу 
Трифонов, Яковлев, Ходвенков, Бересто-
венкэ сымэ пулемётхэмкIэ нэмыцэ лъэ-

Апхуэдэ пщыгъупщэ
хъунукъым

сыдзэхэр щIагъэ лъэлъырт, танкхэм тес 
 десантхэр «кърагъэпсыхырт». ЛIыхъужьы-
гъэ къагъэлъэгъуащ зэхэуэм и япэ махуэм 
бийм и танкитху зыгъэсахэу ПТР ротэм и 
 командир Власовымрэ парторг Аветисянрэ. 

А махуэм ди зауэлIхэм фашистхэм я еб-
гъэ рыкIуэныгъэхэр хахуэу зэтраIы гъащ, 
тан кыу 20-м нэблагъэ, нэгъуэщI тех никэу 
куэд зэтракъутащ. Курп псы цIы кIум деж             
и закъуэ нэмыцэхэм ща фIэкIуэдащ авто-
матгъауэу 300-м  щIигъу. Ди полкхэм хэ-
щIыныгъэшхуэ ягъуэтащ. Махуэм и кIэм 
бийм Хьэмидей къуажэр иубыдащ, полкыр 
Терекскэ лъэныкъуэмкIэ къыщикIуэтащ. 
ФокIадэм и 12-м ди зауэлI куэдым я щхьэр 
ягъэтIылъащ. Абыхэм ящыщщ комбат       
Курбан, ротэм и командирхэу Трифоновыр, 
Ходвенковыр, политрук Прудченкэ, парторг 
Аветисян… 

КъыкIэлъыкIуэ махуэми нэмыцэхэм 151-
нэ фочауэ дивизэм къраутIыпщащ тан-          
кыу 40-м щIигъурэ автоматгъауэ полкрэ. 
Танкхэм япэщIэуващ 353-нэ топ гъауэ пол-
кым и батареехэр. Лейтенант нэхъыжь Го-
ловлевым и батареем а зы махуэм танки 5 
игъэсащ. Батареем и  камиссар Коротких 
С.М. топгъауэр щы хэкIуадэм, езыр зэрыу-
Iэгъэу, абы и пIэм уври, бийм пэщIэтащ. 
626-нэ фочауэ полкым щыщ лейтенант 
 Панько и ротэм махуитIым къриубыдэу тан-
ки 6 икъутащ. Езыр КIурп Ищхъэрэ деж 
щыхэкIуэдащ. 

ФокIадэм и 14-м зэхэуэр зэпыуакъым. 
581-нэ полкым нэмыцэхэм я къебгъэ ры-
кIуэныгъэр зэтриIыгъэрт. Къы кIэ лъы кIуэ 
махуэм 11-нэ гвардие корпусым  и 275-нэ 
 дивизием фашистхэм удын-пэдз щахуи-
щIым, ар къегъэсэбэпри,  151-нэ фочауэ ди-
визием Курп Ищхъэ рэрэ Новэ Хьэмидейрэ 
я Iэшэлъашэм бийр щрегъэкIуэт. Ауэ танк 
зэрамыIэм, авиацэр къызэрыдэмыIэпы-
къуфым къы  хэкIыу, а щIыпIэм зыщыхуэ-
гъэ быдакъым. 

ФокIадэм и 16-м нэмыцэхэр къаруу щIэ -
кIэ йобгъэрыкIуэри, Терекскэ дэт  заводым 
деж 581-нэ полкым и 3-нэ ба тальоныр къы-
щаухъуреихь. Комбатыр хэкIуэдат, бата-
льоным хэщIыныгъэшхуэ игъуэтырт. Комис-
сар Нискромный Сергей унафэр  къещтэри, 
гупыр ирешажьэ. Абы къыпоув нартыху 

хьэсэм къыхэпща танкыр. Лыгъэ иредзри, 
ар  комиссарым егъэс. НэгъуэщI зыи къа-
хэуэу щыхуежьэм, гранатыр къ е гъэIэ-
гъуэри, комиссарыр абы пожьэ, ауэ  топышэ 
къэуам и къутахуэм и Iэ ижьыр  гуех. И дэма-
щхьэм лъыр къызэрыпыжым хуэ дэу, Iэ 
сэмэгумкIэ гранатэр  къещтэжри,  танкым 
иреутIыпщ, езыри биишэм къыхе гъащIэ. 
Абы зэрихьа  лIыгъэм къызэщIиIэ-тауэ, ди 
зауэлIхэм фашистхэм я танкыр  якъутэ, 
комисса рым и хьэдэр къыздащтэри, 
гъэрыпIэм къокI. 

Махуэ псом Курп лъагапIэм зэхэуэр щыу-
выIакъым. 353-нэ топгъауэ полкым и 7-нэ 
батареем нэмыцэ танки 10 къы хуэ кIуэрт. 
 Батареем и командир лейтенант Бабенкэ, 
яукIа топгъауэм и пIэм  йоувэри, япэ уэгъуэм 
зы танк екъутэ,  и зауэлIхэми нэгъуэщIитI 
ягъэс. Бийр къа тегуплIами, къимыкIуэту, 
батареем   щыщ псоми я псэр абдеж ща-
тащ. 

Пщыхьэщхьэм полкым и командир  майор 
Семеновым и блокнотым иретхэ: «Полкым 
щыщу зэуэфыну къэнэжар цIыху 262-рэщ». 

ФокIадэм и 18-м нэмыцэхэм Урожайнэ 
 къуажэр, къыкIэлъыкIуэ махуэм Арыкъ, фо-
кIадэм и 20-м Мэртэзейр яубыд. Хэ щIы-
ныгъэшхуэ ягъуэтами, 151-нэ, 275-нэ ди-
визэхэм я дзэхэр фашистхэм гуащIэу япэ-
щIэтт. Плановскэ жылагъуэр  къищтэу, бийр 
Елъхъуэт щынэсар фокIадэм и 27-рщ. 

Къуажэр иубыда щхьэкIэ, адэкIэ ягъэ-
кIуакъым - Елъхъуэт «куэбжэхэм» деж  ар 
къыщызэтрагъэувыIащ 62-нэ тенджыз 
 лъэ сыдзэ бригадэ щхьэхуэм и зауэлIхэм. 
 Къэгъэлъэгъуэн хуейщ 151-нэ фо чауэ ди ви-        
зэм и закъуэ Джылахъстэней щIына-         
лъэм нэ  мыцэ танкыу 60-м нэб лагъэ  
 зэ рыщигъэсар, фашист мин зыбжанэ зэ- 
ры щызэт риукIар. 

1985 гъэм и мэлэжьыхь мазэм партым и 
Тэрч райкомымрэ райисполко мымрэ къы-
зэ рагъэпэщауэ щытащ 151-нэ Жмерин - Бу-
дапешт Бэракъ плъыжьзехьэ фочауэ диви-
зием и ветеранхэм я союзпсо зэIущIэ.  Абы 
хэтат СССР-м и дэнэ щIыпIи щыщу Джы-
лахъстэнейр зыхъумахэу 123-рэ. Дивизэм        
и ветеранхэр куейм и жыла гъуэ псоми 
 гуапэу щрагъэблэгъат. Абы хэм къацIы-
хужырт щызэуа, уIэгъэ щы хъуа, я ныб жьэ-
гъу хэм я псэр щата щIыпIэхэр.

Бийм щхьэмыгъазэу езэуахэм щыщу 
къэнэжар зымащIэ дыдэщ. Абы къыхэкIыу 
цIыхухэм, псом япэу ди щIалэгъуа лэм, ягу 
къэгъэ кIы жыпхъэщ ди Хэку гъуэзэджэр 
 зыхъумахэр, жэщ-махуэ ямыIэу фронтым 
хуэлэ жьахэр зыщамыгъэгъупщэну, хуэфа-
щэ пщIэ хуащIыну, нэхъыжьхэм я IуэхуфI-
хэм пащэну.     

КЪАНКЪУЛ Раисэ.

Гъэ къэси хуэдэу, щIы-
шылэм и 11-м дэ, гупыш-
хуэ дыхъуу, дыщызэхуэ-
сат Тэрч адрыщIкIэ щыIэ 
Курп лъагапIэхэм. Тхыдэ 
мыжыжьэм къызэ рыхэ-
щы жымкIэ, а махуэращ 
Хэку зауэшхуэм и лъэ-
хъэнэм нэмыцэ-фашист 
зэрыпхъуакIуэхэм ди рес-
публикэр зэрыщыту къы-
щ ы I э щ I а г ъ э к I ы ж а у э 
щытар. 

«УАЕЩ НОБЭ!» - жызыIэу 
зэхэт гупым къуажэдэс 
лIыжьхэм ящыщ зым за-
къыхуегъазэ, езым нэхърэ 
нэхъыжь гуэрым и пса-
лъэхэр ягу къигъэкIыжу: 
«Илъэс 83-рэ ипэкIэ мыб-
дежым щыIа щIымахуэрат 
уаер, уае фыхуеймэ! ИтIа-
ни, щIыIэм и гуащIэри, 
 лыгъэм и мафIэри зыхэ-
зы щIа хэм я гур сыт хуэдэу 
къигъэхуэбэжат нэмыцэ 
зэ  рыпхъуакIуэхэр мы щIы-
пIэм зэрыщыщIагъэп-       
хъуэжам? Мы лъагапIэр 
дэркIэ Iуащхьэмахуэщ, 
фэеплъ лъапIэри ауэ сыт-
ми щагъэувакъым. Бийр 
ди лъахэм щрагъэкъэб-
зыкIыжа щIымахуэр рес-
публикэм и тхыдэм и зы 
Iыхьэщ. Аращ мыпхуэдиз 
цIыху мыбдежым илъэс 
къэс щIызэхуэсри». 

Фронтым и гъунапкъэу 
щыта Тэрч щIыналъэм 
 къи на укIыгъэхэр куэд 
 хъурт. ЛIыжьхэр тегузэ вы-
хьырт хьэдэхэр псын щIэу 
зэщIэкъуэжа зэры хъуным. 
Балигъ ныкъуэм нэса щIа-
лэ цIыкIухэр хьэблэ-хьэб-
лэкIэрэ къыхашурэ, пхъэ 
IэжьэхэмкIэ хьэдэхэр кумб 
нэхъ инхэм ирашалIэрт, 
дыуэ тращIэрти, абдеж ща-
гъэзагъэрт. ЕпIэщIэкIын 
зэ рыхуейр ипэ ирагъэщми, 
махуэ зыбжанэкIэ ахэр 
 щабжаи щыIащ. ИтIани, 
псори зэщIэщтыхьауэ зэ-
щIэ дыкъа щIыкIэ, я пщэ 
далъхьэжа Iуэхум хуепIэ-
щIэкIыу, я къару мащIэхэм-
кIэ пэлъэщын хуейт. 

- Зи нэкIур теплъэгъуэ 
шы нагъуэм зэхуишэ ныб-
жьыщIэхэмрэ тхышэ хъуа 
лIыжь закъуэтIакъуэмрэщ 
хьэдэ къуаншэ хъуа сэлэт-
хэр зэщIэкъуэжыным япэу 
еувэлIауэ щытар. Арамэ, 
уэлэхьи, зэрыщытар, дэ 
зэрызэхэтхыжамкIэ! - же Iэ  
нэгъуэщI зы къуажэлI              
нэщхъейми. 

Мы псалъэм иужькIэ, 
пша гъуэ щIыIэр ящхьэ щы-
кIуэтащ гупым, лъэныкъуа-
бэ хъуами ярейуэ, джабэм 
и адрей нэкIумкIэ ещэ-
тэхри. Щыгум деж, щIалэ-
гъуалэр ежауэ, УФ-м и 
ныпышхуэр щаукъуэдий. 
Абыхэм къащхьэщохьэ 
цIыху зэрымыс кхъухь-
лъатэ цIыкIур, сурэт ятри-
хыну. Хъыджэбз цIыкIухэм 
удз гъэгъахэр хуаIэт, Iэгу 
йоуэ. 

- ЩIалэу зи псэр мыб-
деж щызыгъэтIылъахэм 
зыхащIэу къысщохъу но-
бэрей щIалэгъуалэм къыд-
даIыгъ мы Iуэхур. Iэмин! - 
жеIэ цы хъар хуабэр 
зэшэкIа нанэ гуэрым. 

Пшагъуэ Iувыр Тэрч щIы-
налъэм щигъуэлъыкIами, 
цIыхур куэду щызэхуэсат 
Дуужь IуащхьэкIэ нэхъ 
пасэм зэджэу щытам деж. 
Псом япэу, Къэбэрдей-
Балъ къэрым и Iэтащхьэ 
КIуэкIуэ Казбек, Курп псы 
Iуфэм Iус жылэхэу Ис-    
лъэ меймрэ Инэрыкъуейм-
рэ я ветеранхэр, школа-
кIуэхэр, егъэджакIуэхэр, 
клуб лэжьакIуэхэр, адрей 
къуажэхэм я лIыкIуэхэр, 
 район къулыкъущIэхэр, 
Налшык къали ди гъу -        

ЛIыгъэр зи дамыгъэ 
Курп лъагапIэхэр

ТЕКIУЭНЫГЪЭ

Хэку зауэшхуэм и зэма-
нымрэ абы къыкIэлъыкIуа 
гъа щIэ гугъумрэ цIыхухэр 
зыхэта бэлыхьым теухуауэ 
тхылъ зыбжанэ къыдигъэ кIащ 
Джэрмэн шык къуажэм Зауэм-
рэ лэжьыгъэмрэ я ветеранхэм 
я зэгухьэныгъэм и тхьэмадэ 
ЛIуп Нурхьэлий. Я жылэм къы-
дэ на фызабэхэмрэ абыхэм я 
бынхэмрэ ятриухуащ 2009 
гъэм дунейм къытехьа «Сол-
датс  кие вдовы и их дети» тхы-
лъыр. 2013 гъэм Джэрмэн шык 
щагъэуващ абыхэм папщIэ 
фэеплъ сын. Зи адэр зауэм 
хэкIуэдахэм ятриу хуащ 2022 
гъэм и Iэдакъэкъэ къыщIэкIа 
«Забытое поколение» тхылъ 
цIыкIур. Абыхэм ярыт зы тхы-
гъэкIэ къыддэгуэшащ Нур-
хьэлий. 

«ЗАУЭ угъурсызым Джэр-
мэншык щыщу фызабэу 58-рэ 
къигъэнащ. А IэнатIэ гугъум Iу-
тахэм ящыщщ Къумыкъу Гуа щэ, 
МафIэдз Улэ, Иуан Су рэт, ЛIуп 
Бабынэ, Ажий Линэ, Къардэн 
Марусэ, Маркияновэ Антонинэ, 
Мэз Марусэ, Плесная Анаста-
сие, Семэн ЖанцIыкIу, Скачко-
вэ Еленэ, Соб лыр Хьэцацэ, ЛIуп 
Iэминат, Хъу татхэ ЛъапIэрэ Мур-
зиятрэ, Шыджынэхэ КIуэракIуэ, 
Жамилэ, КIунэ, Марусэ сымэ. 
 Къардэн КIуат езыр ныкъуэ-
дыкъуэу ипIащ къыхуэна и саби-
иплIри, и пщыкъуэм и бынитIри. 
Абыхэм щхьэгъусэ къаригъа-
шэри, унагъуэуи игъэтIысыжауэ 
щытащ. Бын тIурытI къызыхуэ-
нахэр фызабэу 8 хъурт, зырыз 
къызыхуэнахэр - 19, иджыри бын 
зымыгъуэта нысащIи 10. 

Мы зи цIэ къисIуахэм гугъуе-
хьышхуэ яшэчащ, ящыщ куэди 
бынхэм я хьэрычэт, я гуфIэгъуэ 
ямылъагъуу дунейм ехыжащ. 
Ди текIуэныгъэм папщIэ зи псэр 
зытахэм ящыщщ Ажий Мура-
дин, Иуан НаIиб, Къардэн Му-
хьэб, КIуж Хьэзешэ, ЛIуп Данил, 
Ма фIэдз Хьэжмусэ, МыгъуэлI 
Мухьэмэд, Семэн Бий, Соблыр 
ТIи рэ сымэ. Ахэр ящыщщ зауэм 
хэкIуэда Джэрмэншык щIалэ 
 95-м. 

Ажий Мурадин къуажэ сове-
тым и тхьэмадэт, псом япэу 
 зауэм кIуэн хуейуэ къилъытэри, 
дэ кIащ. Мурадин и гугъакъым и 
адэ-анэр, и бынхэр, фIыуэ           
илъагъу и щхьэгъусэ Линэ, и 
Iыхь лы хэр, и пщIантIэр, и къуа-
жэр иужь дыдэу илъагъужу. 

Лини ищIакъым а махуэм 
щыщIэдзауэ фызабэ гъуэгум 
зэрытеувар. Абы ищIакъым и 
пщыкъуэ Мухътари, и дэлъху 
Жыраслъэни, и адэ къуэш Да-
нили зауэм зэрыхэкIуэдэнур. 
Хьэ лъэ дыдэт Линэ къытепсы-
хар. Иджы абы и пщэм къыдэ-
хуат и хъыджэбзищри и  пщыпхъу 
нэхъыщIэ цIыкIури, жьы  хъуа и 
гуащэ-тхьэмадэри игъэп сэуну. 
Абдежым Iуэхур къы щы зэ теу-
выIакъым. Линэ дэIэпы къуэ-
гъукIэ зыщыгугъ и пщыкъуэ Хьэ-
баси иджыри илъэс 18 мы хъуауэ 
зауэм яфIокIуэ, «Си  къуэшхэм 
лъы щIагъажэ Хэкум пап щIэ 
сэри сызэуэнущ!», - же Iэри. 
Линэ къыхуэнэжыр и бгыр быдэу 
щIикъузэу унэм щIэс хэр зэри-
гъэпсэунырт. Зауэм Iутхэри 
гъэшхэн хуейти, губгъуэ лэ-
жьыгъэм жэщи-махуи пэрытт. 
Зэманыр апхуэдизкIэ ткIийти, 
нартыху кIэчан щхьэкIэ цIыхум 
суд тращIыхьырт. 

Япэ нэщхъеягъуэр Мурадин и 
Iуэхурт. Абы теухуауэ къахьа 
тхылъымпIэ кIапэм итыр псалъэ 
зытIущт: «Киев деж хъыбарын-
шэу щыкIуэдащ». Абы къыкIэ-
лъы кIуащ Мухътар, итIанэ Хьэ-
бас и щыгъуэ тхылъыр. Линэ   сыт 

нэгъу щIыпIэхэми къикIа 
гуп щхьэхуэхэр, ДОСААФ-м 
и курсантхэр, щIалэ гъуалэ 
зэгухьэныгъэхэм ящыщу 
нып дахэхэр зыщхьэщы-
хуарзэхэр, зауэшхуэ лъэ-
хъэнэм и фэеплъ макъа-
мэхэр зыIэт оркестр къе-
кIур. 

ЯгъэIэпхъуэ микрофон-
хэр псынщIэу хьэзыр ящI-
ри, псэлъапIэм бгъэдохьэ 
ди республикэм и Iэтащ-
хьэр, къызэхуэса нэхъыжь-
хэми хьэщIэхэми сэлам 
 гуапэ фызох, жиIэу.

КIуэкIуэ Казбек кIэщIу 
къыхигъэщащ 1945 гъэм   
ди къэралым къизэуа Те-
кIуэныгъэм и лъапIагъэр, 
мыбдеж щыхэкIуэдахэм я 
зэфIэкIи я лIыгъи абы 
зэрыхалъхьар, дыщыпсэу 
зэманми фашизмэм и 
щхьэ кърагъэIэтын гура-
щэ зиIэхэм ди къэралыр 
зэрапэщIэтыр, сыт хуэдэ 
лъэхъэнэми ди республи-
кэм и цIыхубэр Хэкум зэ-
рыхуэпэжыр.

Нобэрей ди щIэблэр нэ-
хъыжьхэм я гъуэгум те-
мыгъуэщыкIыу къэгъэтэ-
джыным пэрыт лэжьакIуи, 
ветерани, армэм щыщхэ-
ри къахэщырт къызэхуэ- 
сахэм. Куэдым къацIыху-
жауэ Iэгу хуеуэрт полков-
ник МэцIыхъу Хъусен, Мэр-
зей Хьэдий, Гулэжын 
Бес  лъэн, Мысачэ Хьэсэн, 
Абэнокъуэ Володя сымэ.

Коронавирусым иращIэ-
кIауэ щыта карантин 
 лъандэрэ сызыхуэмыза 
Мэц Iыхъу Хъусен хъыбар и 
куэдти, си щIэщыгъуэу се-
даIуэрт, ауэ а зэтрихьа 
 къомыр зэуэ къызэремызэ-
гъыр езыми къыгуры Iуэ-
жырти, «зыхэпщIыкIа!» 
жыхуиIэ и псэлъафэмкIэ 
бжэб лыпкъкIэ блигъэ-
кIырт. Инженерхэм яIэщ 
ап  хуэдэ гупсысэкIэ, псын-
щIэу Iуэхум хэкIыпIэ къы-
хуагъуэту. Илъэс 40-м           
щIигъукIэ армэм апхуэдэ 
 къалэнхэр щезыхьэкIа, 
щIы пIэ куэдым щыIа Хъу-
сен хьэршырыкIуэ космо-
навтым хуэдэщи, и акъыл 
жаныр жэрыгъэкIэ уэгу 
 лъащIэм негъэс. ЗанщIэу 
къыхигъэщар аргуэру 
джы лахъстэнейхэм зэры-
дахьэхарщ: я щIыналъэ,          
я цIыху, я еблагъэ - псори 
гуапагъэкIэ гъэнщIауэ зэ-
ры щытырщ, фэрыщIагъэ 
зэрыдимылъагъурщ. «Зы-
хэп  щIыкIрэ ар, Лидэ, уэ? 
Захъуэжкъым! ЗаIыгъщ 
быдэу! Мис ди республикэ 
Iэтащхьэми фэрыщIагъэ-
кIэ IущIакъым. Гуапагъэ-
кIэщ! ЩыгуфIыкIащ. Езы 
КIуэкIуэми къыхигъэщащ 
мы Iуащхьэшхуэр лIы гъэм 
и дамыгъэ щIыналъэу 
зэрыщытыр».

Полковник МацIыхъум 
къызэрыхигъэщамкIэ , 
 Хэку зауэшхуэм и тхыдэр 
нэгъуэщIу къыщIидзын-
кIэри хъунт, гитлерыдзэм и 
 «гъуэгур» мы щIыпIэм 
 къы щызэпамыудамэ. 1942 
гъэм и гъэмахуэм фельд-
маршал Эвальд фон 
Клейст и танкыдзэмкIэ 
кIуэцI рикъутыкIыну хуеят 
Кавказ Ищхъэрэр, икIи 
 Закавказьем ихьэу, ад-
кIэжкIэ щыIэ Иран, Ирак 
къэралыгъуэхэри я плъа-
пIэу, тыркудзэри абде- 
жым гъусэ къащыхуэхъуу, 
Македонскэм къемыхъулIа 
Индием лъэIэсыну. Ауэ 
къэхъуар аракъым, нэ-
гъуэщIщ. Советыдзэм и 
 къару щIэкIуэсыкIым зы- 
к ърагъэIэтыжащ мы Курп 
лъагапIэхэм кърашэлIа 
 сэ лэт ныбжьыщIэхэм зэра-
хьа я лIыгъэм. Къэмылан-
джэжу яхъумащ Хэкур, 

щхьэдагъэхакъым фронт 
гъунапкъэм биидзэр.

А зэпэщIэтыныгъэ гуа-
щIэм и щIэин-лъэужьхэр 
илъэс 50 дэкIауэ, пионер-
лъахэхутэхэмрэ егъэджа-
кIуэхэмрэ я фIыщIэкIэ, 
Курп Ипщэ къуажэм дэт 
курыт еджапIэм деж щы-
зэхуахьэсыжри, музей 
хьэлэмэт къыщыунэхуащ.

- Ветеранхэр мащIэ щы-
хъуакIэ, хэкупсэ-гъэсэ-
ныгъэ лэжьыгъэм армэм 
къы хэкIыжа офицерхэри 
хэшэн хуейщ, - къыпещэ  
адэкIэ МацIыхъу Хъусен. - 
Тэрч районми фиIэщ ап-
хуэдэ офицерхэр. Жыжьэ 
дымыкIуэу къыхэдгъэ-
щынщи, мес феплъыт мо 
танкыжьым и бгъумкIэ 
щыт фи Хьэдис! Мэрзей 
Хьэдисщ жыхуэсIэр, под-
полковникщ. Армэм хэтащ 
куэдрэ, къыхэкIыжа иужь, 
зи армэ дэкIыгъуэр къэса 
щIалэгъуалэм республикэ 
военкоматым щадэ лэ-
жьащ. АдэкIи зы телъы-
джэ: фи щIыналъэм щыщ 
летчик цIэрыIуэ КIэрэф 
Анатолэ и лIыгъэр къэрал 
куэдым яхэIуауэ щытащ, 
Кореем и «Боингыр» уэ-
гум ириубыдэу, къримыу-
дыхыу, щIылъэм зэрыщи-
гъэтIысыфам щхьэкIэ. 

АдэкIэ зыхузогъазэ 
 ДОСААФ-м и ветеран, гъэ-
сакIуэ, Хэку зауэшхуэм 
ехьэлIа дэфтэрхэр зэхуэ зы-
хьэсыж Гулэжын Беслъэн.

- Мы Курп Iуащхьэхэр 
кур сантхэми студентхэми 
илъэс зыбжанэ хъуауэ 
 кIуапIэ зэращIар ди гуа-
пэщ! Фэ хэфса жыгхэр, 
 Беслъэн, мы уэгъу щIы-
пIэм щыхимыубыдами, фи 
Iэр евдзыхыу фежьэжа-
къым. Мы Iуэхум щIэуэ 
 зыгуэр къыхыболъхьэ сы-
тым дежи, ноби ара? - со-
упщI сэ абы.

- Дэ районым щыдиIэщ 
115-нэ шуудзэм теухуа 
дэфтэрхэр хъумэнымкIэ 
зэгухьэныгъэ. Жыджэру 
дадолажьэ Ростов об-
ластым хыхьэ Мартынов-
скэ щIыналъэм щыщу         
Хэку зауэшхуэм и тхыдэр 
зыджхэми. Ахэри Къэбэр-
дей-Балъкъэрым и Тэрч 
районым куэд щIауэ къы-
пыщIащ, щIэблэр гъэ сэ-
нымкIэ ди гъуэгухэр зэто-
хуэ. Мыдрейуи, дызэчэн-
джэщри, жыг лъэпкъыгъуэ 
лъапIэм къыхэщIыкIа,  мис 
мыпхуэдэ тхыгъэ гукъинэж 
зытет пхъэбгъу зэпэплIимэ 
мо фэеплъым деж нобэ 
щыIэщIэтлъхьащ район  
администрацэм и уна фэ-
щIым. ДОСААФ-м и вете-
ранхэм я гукъэкIкIэ, Мар-
тыновкэ щIыпIэм жыгыщIэ 
цIыкIухэр куэду яхуэтшащ, 
яхухэтсащ, я дыгъэрыжьэ 
уэрамхэр ди щIыналъэм 
итша къурш мывэхэмкIэ 
яхуэдгъэдэхащ. ЖыпIэнур 
арамэ, ди зэныбжьэ-
гъугъэр нэхъри йофIакIуэ, 
быдэ мэхъу. Сабийхэр 
 къы т хэту, иужьрей зэ-
маным «теле-лъэмыж» 
зыб жани къызэдгъэпэ-
щащ, - къыдет жэуап Гу лэ-
жыным.

Тэрч районымрэ Марты-
новкэмрэ куэд щIауэ 
зэпыщIащ. Хэку зауэшхуэм 
и тхыдэм къыхощыж Рос-
тов областым хыхьэ «Лы-
сая гора» лъагапIэм деж 
лIыгъэшхуэ щызезыхьа, зи 
щхьэр щыхэзылъхьа Гуа-
нэхэ Мухьэмэдрэ (старши-
на) Мурадинрэ (сержант) 
зэкъуэшитIым ятеухуа  
хъыбарыр. Ар Курп псы 
ежэхым Iус къуажэхэм       
дэт курыт школхэм ще-
джэхэми куэдрэ зэхахащ, 
нэхъыжьхэми егъэджа-

кIуэхэми къыжраIэжу, 
къуа жэм щыщ я благъэ-
хэми къаIуэтэжу. Мы тхы-
гъэр зей сэри куэдрэ                   
сигу къокIыж Гуанэхэ а зэ-
къуэшитIым я Iыхьлы ТIы-
мыжь Зулымбий «ахэр ди 
благъэщ» жиIэу къыхигъэ-
щу зэрыщытар. Иригуш-
хуэрт я малъхъэми абы           
и къуэшми я лIыгъэм. Зэ-
хэсхыгъащ Гуанэ КIэпIи-
тIан сын дахитI ишэу                       
абдеж зэрыщигъэувари, 
«Лы   сая гора» лъагапIэм и 
гъунэгъу станицэм щып-
сэухэр сэдэкъэм къызэ-
рыхишари. Сурэт куэди 
яхъумэ 115-нэ шуудзэм и 
фэеплъу. Ахэр сигъэлъа-
гъуу щытащ Гуанэ Тамарэ, 
«цIыкIуи ини щыгуфIы-
кIырт яхуэтшэ жьэрымэм» 
жиIэурэ.

Гулэжын Беслъэн и пса-
лъэми къыщыпещэ Рос -
тов областым исхэмрэ 
 КъБР-м щыпсэухэмрэ 
илъэс 70-м нэблэгъауэ зэ-
ры щIэу, зэкIэлъыкIуэу зэ-
рыщытыр. 

- Дапщэрэ яхуэтша абы-
хэм я щIыпIэр зэрагъэ дэ-
хэн жыгхэр, нэгъуэщI къэ-
кIыгъэхэр, «къурш жьакIэ» 
жыхуаIэ мывэ дахэхэр? Я 
район ныпри ди респуб-
ликэм къэтхьри, Iуащхьэ-
махуэ щыгу яхудэтхат, 
щыдгъэхуарзэрэ сурэтхэ-
ри щытетхыжу! МэгуфIэ 
ахэр хуабжьу. Зы мащIэри 
гуапэ ящохъу! «Фи адэхэ-
ращ нэмыцэм дызэтра-
мыпIытIэу дыкъезыгъэлар, 
фыдикъуэшщ!» къыджаIэ. 
Мис ар я щIэблэм гура-
гъаIуэ. Мы гъэм ягъэ-
лъэпIэнущ Мартынов рай-
оныр илъэс 90 зэрыри къур, 
- къыджеIэр адэкIэ Гу-
лэжыным.

Ар я нэгу щIэкIат Тэрч 
 районым щыщ Гуанэхэ я 
унагъуэм. Лысая гора 
жыхуаIэ щIыпIэм деж, Му-
хьэ мэдрэ Мухьэдинрэ я 
фэеплъу, абыхэм ща-
гъэува сынитIыр япэ дамы-
гъэт. КIапIитан абдеж 
щищIа сэдэкъэри цIыху-
гъэм, гущIэгъум, ныбжьэ-
гъугъэм я нэщэнэ хьэлэ-
мэт хъуауэ Дей къуажэм 
дэс Гуанэ Тамари и къуитI-
ми яхъумэ а зэIущIэхэм 
 кърикIуа я зэныбжьэгъу-
ныгъэр, я фэеплъ сурэт-
хэр.

- Абы и нэщэнэщ, «Къэ-
бэрдей-Балъкъэр Рес-
публикэ» жиIэу, Марты-
новскэ станицэм уэрам зэ-
рыщыщыIэр, - къыпещэр 
си псэлъэгъум, - зауэм х э-
тахэм я унэцIэр зэрыфIа-
щыр, я школхэм музей къу-
лейхэр зэраIэр, дэри 
иджырей сабийхэр теле-
лъэ мыжхэм къыхэтшэу 
зэрекIуэкIыр. Шууей Ха-
сэри абы зекIуэ зэры щы Iар 
куэдым ялъэгъуащ, езы 
къэзакъхэм ар иджыри 
къыздэсым яIуэтэж.

Инэрыкъуейм щапщэ-
фIа лэкъум тхъуэплъыр, 
Пщыншэ Маритэ и хьэ-
лыуэр, шеибжьэ пщтыр зы-
Iухуа щIалэгъуалэр нэхъ 
лъэгумкIэ зэрехьэхащ, Те-
кIуэныгъэм и нып плъы-
жьыр ину щаукъуэдиину. 
Мыдрейхэр «Уращ!», Iэ-
гуауэщ. «Иджырей техни-
кэ «Iэмал» цIыкIум уэгум 
зыщиIэтащи, щIалэгъуа-
лэм Интернетым шыра-
гуэшэнущ Курп Iуащхьэм 
къыщекIуэкIа мы Iуэхуш-
хуэм  и  хъыбари  и сурэти», 
- щыжаIэ си хъуреягъкIэ.

«ИугъащIэ лIыхъужьхэм 
я фэеплъым!» - мы къы-
хуеджэныгъэр иджыри 
жьы хъуакъым, къыджи-
Iауэ щытащ зи сабиигъуэр 
а лъэхъэнэ гуащIэм хиубы-
да, Инэрыкъуей къуажэм 
дэса Къэбэрдокъуэ Нэ-
фIы цIэ. 

Аращ, къесхьэхащ сэри 
мы хъыбар кIапэхэр а Курп 
Iуащхьэм.

Ныпышхуэр зылъэIэса 
удзыпэр накъыгъэм и 9-м 
зэщIэгъэгъэнущ, нэр ихьэ-
хуу, Iущхьэ балиифэу псо-
ми къахэщу. ЩыIэщ 
мыбыкIэ зыми емыщхь        
Iущхьэ щхьэтоп. И къа-
пщIийхэри занщIэу пымы-
лъэлъу, быдэу пытщ. Лъы 
щыжэн хуей зэрыхъуам и 
мамыр дамыгъэу пIэрэ? 
Хэт ищIэн…

КЪУДЕЙ Лидэ.

ГущIэгъуншэ зауэм фызабэ ищIахэр

ищIэнт? Къыхуэна быныр, уна-
гъуэр гъэшхэн хуейтэкъэ? И 
тхьэмадэмрэ и гуащэмрэ я 
 бынхэм я гуауэм апхуэдизкIэ 
ириудыхати, гъащIэм гукъыдэж 
 хуаIэжтэкъым. Фызыжьыр и 
 къуэхэм щхьэкIэ нэпсу щIигъэ-
кIам нэф ящIати, гугъуехьыр  
тIуащIэт. Линэ ар Псыхуабэ  
имышаи, и нэхэр операцэ ири-
мыгъэщIаи. Абы ирихьэлIэу уна-
гъуэр зыпэмыплъа гуфIэгъуэ 
хъыбар къыIэрыхьащ: Хьэбас 
уIэгъэ хьэлъэу Рыбинск уIэгъэ-
щым зэрыщIэлъар, икIи фрон-
тым зэрыкIуэжыр иту. Абы уна-
гъуэм къаруущIэ къахилъхьэ-
жащ. Линэхэ я гъунэгъуу псэуа 
тхакIуэ Къашыргъэ ХьэпащIэ и 
«Зы жэщ» рассказым хэт цIыхуб-
зым и образыр зытрищIыкIар 
аращ. 

Линэ дунейм ехыжащ илъэс 
60-м зэрыщхьэдэха щымыIэу. 
Сыт хуэдэ гугъуехь а цIыхубзыр 
пэщIэмытами, и хъыджэбзищ-
ми щIэныгъэ яригъэгъуэтащ. 
Лу сэрэ Лонэрэ егъэджакIуэу лэ-
жьащ, Лени сатум пыщIа IэщIа-
гъэм хуеджэри, ирилэжьащ. Ап-
хуэдэу и гъащIэр ихьащ фыза-
бэныр зи натIэ хъуа Линэ. 

Колхоз тхьэмадэм и къуэдзэу 
лажьэ МафIэдз Хьэжмусэ зауэр 
зэрыщIидзэу мафIэ лыгъэм 
пэрыхьащ. Илъэс нэхъ дэ мы-
кIыуи и щхьэгъусэ Улэ нэщхъея-
гъуэ тхылъ къыIэрыхьащ. Абыи 
къуищрэ пхъуищрэ къыхуэнат: 
нэхъыжь Тозыр илъэс пщы кIу-
тIым нэсауэ, нэхъыщIэ дыдэ 
Розэ иджыри сабий цIынэу. Улэ 
махуэкIэрэ колхоз губгъуэм 
щылажьэрт, пщэдджыжьхэмрэ 
пщыхьэщхьэхэмрэ колхоз пра-
вленэр зэщIикъуэрт: къипхъэн-
кIырт, къилъэсырт, хьэкум ма-
фIэ ирищIэрт. Щхьэгъусэншэу 
къэна анэм телъ бэлыхьыр я 
 нэгу щIэкIырт быным я нэ-
хъыжьхэу Тозыррэ Нонэрэ. Нэ-
мы цэхэр Къэбэрдей-Балъкъэ-
рым щрахужам, Тозыр клас-
сиплI фIэкIа къимыухауэ кол-
хозым хыхьащ, анэм гугъуехьыр 
дигъэпсынщIэн папщIэ. Абы 
 игъэунэхуащ Iэхъуэ-шыхъуэнри, 
пхъэIэщэ тесынри, механиза-
тор лэжьыгъэри. Тозыр къыкIэ-
лъыкIуэ Нони, Хъызыри, Назири 
пасэу лэжьыгъэм пэрыуващ. 
Хъыджэбз нэхъыщIитIым ику ит 
щIэныгъэ зрагъэгъуэтащ. Ауэ 
фызабэу къэна Улэ и бынхэм я 
гуфIэгъуэ, я хъер илъагъуну 
хунэсакъым - игъуэ нэмысу ду-
нейм ехыжащ. Зэкъуэшищым 
дзэм къулыкъу щащIащ, адэм     
и гъащIэр зыщIита Хэкур яхъу-
мэу. Зи гугъу сщIа Ули и бынхэ-
ри дунейм ехыжахэщ, ауэ я 
 хъыбарыр къэнащ. 

Зауэм ипэ илъэсхэм лэжьа-

кIуэ пашэхэу, пщIэрэ щIыхьрэ 
яIэу, я быныр тэмэму зэрапIы-
ным, зэрагъэсэным иужь итхэу 
колхозым хэтащ Иуан НэIибрэ 
КIуж Хьэзешэрэ. Ауэ тIури за -
уэм хэкIуэдащ. 

НэIиб и щхьэгъусэ Сурэт зы 
щIалэрэ хъыджэбзиплIрэ, зым 
нэхърэ адрейр нэхъ цIыкIужу 
къыхуэнат. Сурэт сыт хуэдэ 
лэжьыгъэри Iумпэм имыщIу и 
бын зэрипIын иужь итт. Колхоз 
губгъуэм уэшх, уэс имыIэу итащ, 
къуажэ школым пхъэнкIакIуэу, 
лъэсакIуэу илъэс куэдкIэ щы-
лэжьащ. 

Улэрэ Сурэтрэ я гъащIэм        
ещ хьщ КIуж Хьэзешэ и щхьэ-
гъусэ Бабыху ейри. Зы щIалэрэ 
хъы джэбзиплIрэ къыхуэнэри, 
илъэс куэдкIэ ирихьэкIащ фыза-
бэ  гъащIэр. Хьэзешэ колхозым и 
механизатор пажэу, къыкIэ лъы-
кIуэ ХьэмтIутI Iэщыхъуэ пашэу, 
нэхъыщIэ Хьэжсет шоферу 
лажьэхэу зауэм ираджэри, абы 
хэкIуэдащ. 

Зауэм ипэ илъэсхэм колхоз 
бригадиру лажьэхэу МыгъуэлI 
Мухьэмэдрэ Соблыр ТIитIэрэ 
псэгъу ящIат хъыджэбз екIухэу 
Жанусэрэ Нэкурэрэ. Мухьэмэд - 
щIалэ цIыкIу, ТIитIэ хъыджэбз 
цIыкIу къыхуалъхуа къудейуэ   
зауэр къэхъеящ. ИкIи зауэм и 
етIуанэ илъэсым иджыри зи 
ныбжьыр илъэс тIощIым зэ-
рыщхьэдэха щымыIэ цIыхубзи-
тIыр фызабэу къэнащ. Нэкурэ и 
нысэгъу Хьэцаци сабиищ 
 къы хуэнэри и щхьэгъусэр з ауэм 
хэкIуэдащ. Зауэм ихьащ зэ-       
къуэшищри - ТIитIэ, Чэмал, 
Мусэ. Ахэр зы унагъуэу, зэгу-
рыIуэрэ зэдэIуэжу зэдэпсэурт. 
ЗэнысэгъуитIым я бынхэр зэ-
гъусэу зэдапIащ. 

Си адэ ЛIуп Данил граждан 
 зауэм хэтащ. 1932 гъэм бадзэуэ-
гъуэм и 31-м Налшык районым  
и комиссэ зэхэтам и протокол 
№1-м итщ: «ЛIуп Данил 1918 
гъэм езым фIэфIу Дзэ Плъы-
жьым хыхьащ. 1919 гъэм Дзэ 
Плъыжьыр пIалъэкIэ щикIуэ-
тым, Гикало Николай зи унафэщI 
партизан отрядым хыхьащ икIи 
1920 гъэм Къэбэрдейм Совет 
властыр щыщагъэувыжым лIы-
хъужьыгъэ къигъэлъагъуэу хэ-
тащ. Комиссэм ЛIупыр парти-
зан плъыжьу къелъытэ». 115-нэ 
Къэбэрдей-Балъкъэр шу ди-
визэм хыхьащ «къэззэуа влас-
тыр зыми естынукъым», - жи-
Iэри. 

Иужь дыдэ письмо къэкIуат 
1943 гъэм мэкъуауэгъуэм и                   
27-м. Абы итт: «Нэмыцэ зэрып-
хъуакIуэхэм датекIуэн папщIэ 
фымыбэлэрыгъыу фылажьэ. 
Дэ тлъэкI къэдгъэнэнкъым те-
кIуэ ныгъэр къэтхьын папщIэ. Си 

псэр стын хуей хъуми, щIэсты-
нур сощIэ: ар Хэкурщ, дунейм 
мамырыгъэ, дахагъэ, лэжьыгъэ 
щыIэнырщ. Сыхуейт си бынхэр, 
щIэблэр Хэкум хуэпэжыну, 
еджэну, лэжьэну». 

И псэм ищIа хуэдэт а зауэм          
и гъащIэр зэрыхилъхьэнур. Куэд 
дэмыкIыуи хъыбар гукъутэр 
 унагъуэм къыIэрыхьащ. Ди анэ 
Бабыни дыкъыхуэнат сабиитху. 
Нэхъыжь Хьэфисэт илъэс 15-м 
итт, нэхъыщIэ Владимир Iэб-
лэтест ди адэр зауэм щыхэ кIуэ-
дам. «Вы зимыIэм шкIэ щIе-
щIэ» жыхуаIэрати, Хьэфисэтрэ 
Муслъимэтрэ школым къыщIэкI-
ри, колхозым хыхьащ. Ди адэр 
зауэм кIуэуэ вагоным щи-
тIысхьэм ди анэм къыжриIат: 
«ХъыджэбзитIым щхьэкIэ зыри 
жысIэркъым, ауэ щIалищыр 
йомыгъаджэмэ, сыпхуэарэзы-
къым. Сыпсэууэ сыкъэкIуэж- 
мэ, абы и унафэ сэ сщIынущ, 
ауэ зауэм сыхэкIуадэмэ - си уэ-
сятщ». 

Сыт хуэдиз гугъехь телъами, 
анэм игъэзэщIащ ди адэм и       
уэсятыр. ХъыджэбзитIыр къы-
дэ кIуэтейри, унагъуэ ихьащ. 
ЩIа лищыр анэм дыкъыхуэнэри, 
дригъэджащ. Сэрэ нэхъы щIэм-
рэ ди университетыр къэдухащ, 
курыт Мурадин Москва ще-
джащ, техникэ щIэныгъэхэм я 
кандидат хъуащ. Дэри тлъэкI 
къэдгъанэркъым ди адэр зыщIэ-
хъуэпса гъащIэм, Хэкум пэжу  
 хущытынымкIэ. Сэ илъэс 22-кIэ 
школым сыщылэжьащ. Илъэс 
12-кIэ еджапIэм и унафэщI 
 къулыкъум сыпэрытащ, илъэс 
20-кIэ колхозым и парт организа-
цэм и секретару, колхоз тхьэ-
мадэм срикъуэдзэу сыщытащ. 
Пенсэм сызэрыкIуэри, жыла- 
г ъуэ Iуэхухэм сыхэтщ. Мурадин 
илъэс куэдкIэ кафедрэм и 
унафэщIу лэжьащ, мэкъумэш 
факультетым и декану щытащ. 
И лэжьыгъэфIхэм папщIэ        
«КъБР-м мэкъумэш IэнатIэмкIэ 
щIыхь зиIэ и лэжьакIуэ» цIэ лъа-
пIэри къыфIащащ. Зи адэр 
сурэткIэ фIэкIа зымыцIыху 
 Владимир илъэс 30-м щIигъукIэ 
зоотехник нэхъыжьу щылэ-
жьащ ди республикэм IэщыфI-
хэр къыщагъэхъу и IуэхущIа-
пIэм. Ди анэм гугъу зыщIри-
гъэхьа и бынхэм я гуфIэгъуэ 
илъэгъуащ, дэри тлъэкI къэд-
мыгъанэу зэрыдгъэтын шы жы-
ным яужь дитащ. Ди анэр ду-
нейм ехыжащ 1982 гъэм. 

Я щхьэгъусэхэр пенсэм зэры-
хэкIуэдам щхьэкIэ фызабэхэм 
пенсэшхуи къратакъым, е лы, 
шэ, цы, джэдыкIэ, тхъу ятын       
къалэнхэм, е куэду цIыхухэм 
къытралъхьэу щыта заемхэм 
щыщи щ  хьэщахакъым. Фызабэ 
куэ дым я быныр егъэджэнымкIэ 
къэралыр сэбэп зэрахуэхъуаи 
щыIакъым. Абы къыхэкIкIэ,  куэд 
щIэныгъэншэу къэнащ, псэуащ 
ахэр адэ зиIэм, зыхуей нэхъ зы-
гъуэтхэм ехъуапсэу. 

Ди жылэм щалъхуа, зи адэр 
зауэм хэкIуэда сабии 127-м щы-
щу щIэныгъэ нэхъыщхьэ зэзы-
гъэгъуэтыфар 4 къудейщ, учи-
лищэ, техникум къэзыухар 8-щ, 
классипщIым щIэсар 13 къу-
дейщ. Абыхэм ящыщу нобэ 
псэу жыр цIыхуищщ. 

Ди жылэм фызабэу дэса 58-м 
щыщу зыщ псэужыр. Абыхэм я 
фэ дэкIар сэ си нэгу щIэкIащ, 
зыхэсщIащ фызабэм и быным        
и гъащIэ дыджри», - етхыж ЛIуп 
Нурхьэлий. 

КЪЭБАРТ  Мирэ. 



№33 (24.783) 2025  ГЪЭМ  ГЪАТХЭПЭМ  И  184

ТЕЛЕФОНХЭР:
редактор нэхъыщхьэм, секретарым - 42-56-19;  

унафэщI-редакторхэм 40-48-54, 40-06-33; жэуап 
зыхь  се кре тарым - 42-75-78;  секре тариатым - 
 42-22-66.

КЪУДАМЭХЭМ: политикэмкIэ, жылагъуэм рэ 
лъэпкъ IуэхухэмкIэ - 42-22-86; къуажэ гъа щIэм рэ 
эко номикэмкIэ - 42-57-59; щэнхаб зэм кIэ -  42-75-36; 
егъэ джэ ны гъэмрэ щIэ ныгъэмкIэ -  40-15-31; хъы-
барыщIэхэмрэ спор тымкIэ - 42-22-88,  42-22-89; 
 хабзэхъумэ IэнатIэхэм ядэлэжьэнымкIэ -                                       
42-60-53;  зэдзэ кIакIуэхэм -  42 -21-88;   корректорхэм 
-  42-22-66;  компьютер IэнатIэм - 42-26-41; сурэт-
теххэм -  42-63-64. 

КъыдэзыгъэкIхэмрэ редакцэмрэ
я хэщIапIэр: 360030,  КъБР,

Налшык къалэ, Лениным и уэрам, 5

Газетыр 2016 гъэм дыгъэгъазэм                    
и 19-м Печатым и хуитыныгъэр                

хъу мэнымкIэ Къэбэрдей-Балъкъэр 
щIы налъэ IуэхущIапIэм ятхащ

ПИ № ТУ07-00117-м щIэту.

12+
Индексыр П 5894
Тиражыр 1.456
Заказыр №558

Теддзэ тхыгъэхэм къы щыхьа 
бжыгъэхэм, къыщаIэта Iуэху-
гъуэхэм я пэжагъымкIэ ахэр 
зытхахэм нэсу жэуап яхь. Ав-
торхэмрэ редакцэмрэ я Iуэху 
еплъыкIэр зэтехуэ зэпыту щыт-
къым.

Газетыр Iэ тезыдзахэм яхуэ-
хьы ныр и пщэ дэлъщ КъБР-м 
федеральнэ пощт зэ пы щIэ-
ныгъэхэмкIэ и управленэм.

Тел.: 76-01-28, 76-01-10

«Издательство
«Южный регион» 

ООО-м щытра дзащ.

357600, Ставрополь край, 
ЕсэнтIыгу къалэ, 

Никольскэ уэрам, 5-А

Газетым Iэ традзэн 
 хуейщ сыхьэт 20-м, щыт-
радзар сыхьэт 20-рщ.

Зы илъэсым газетыр      
156-рэ къыдокI.

Редактор нэхъыщхьэ
ЖЫЛАСЭ  Заурбэч

РЕДКОЛЛЕГИЕМ ХЭТХЭР:
ЖьэкIэмыхъу Маринэ (уна фэщI-

редактор), Шир дий Маринэ (уна-
фэщI-редактор),  Къаншокъуэ  Эллэ 
(жэуап зыхь секретарь),  Къардэн 
Маритэ, Къумахуэ Аслъэн, Нэ-
щIэпыджэ Замирэ, Чэ рим Мариан-
нэ, Щхьэ щэмыщI Изэ.

МЫ КЪЫДЭКIЫГЪУЭМ 
ЕЛЭЖЬАХЭЩ:

жэуап зыхь  сек ретарым и къуэ дзэ 
Джатокъуэ Залинэ, корректорхэу 
Щоджэн Заирэ (2, 4-нэ нап.), 
Нэужьокъуэ Заирэ (1, 3-нэ нап.).

КомпьютеркIэ газетым и теп лъэр 
ящIащ Ныр Саидэ, Щомахуэ Ма-
рианнэ.

Сурэтхэм елэ жьар Бицу Жан-
нэщ.

ЗэIущIэхэр

Адэшхуэ-анэшхуэр зи щапхъэ
Иджыблагъэ ди хьэщIащ 

егъэ джэныгъэмкIэ «Успех» 
центрым адыгэбзэмкIэ и 
егъэджакIуэ, «500 лучших 
образовательных организа-
ций страны-2023» урысей-
псо  зэпеуэм и «Лидер в обра-
зовании - за обучение детей 
родному языку-2023» унэ-
тIы ныгъэм и лауреат, 
 КъБР-м Егъэджэныгъэмрэ 
щIэныгъэмкIэ и министерст-
вэм, КъБКъУ-м, Налшык 
 къалэ администрацэм Егъэ-
джэныгъэмкIэ и департамен-
тым я щIыхь тхылъхэр, «Пе-
дагог-новатор», «Диплом ку-
ратора», «Пристань детства» 
дипломхэр, сабий творчест-
вэмкIэ «Душа моей семьи - 
родной язык, родная культу-
ра» «Хвалю тебя, в единстве 
сильная Россия» фестивал-
хэр къызэзыгъэпэщахэм я 
фIыщIэ тхылъхэр зыхуагъэ-
ф эща Мату Нелли. 

- Нелли, егъэджакIуэ Iэ-
щIа гъэр къыхэпха зэры-
хъуар сфIэгъэщIэгъуэнщ…

- Анэдэлъхубзэм лъагъуны-
гъэ хузагъэщIащ Урыху къуа-
жэм и курыт еджапIэм пэ-
щIэдзэ классхэм я егъэджа-
кIуэ Дуду Лидэ, адыгэбзэмкIэ 
сезыгъэджахэу МэшылI Ритэ-
рэ Щоджэн Iэминэрэ. Ап-
хуэдэу си IэщIагъэм сыдезы-
гъэхьэхар пэщIэдзэ классхэм 
я егъэджакIуэу щыта си 
анэшхуэ Тэнащ ФатIимэщ. 
Курыт еджапIэм сыщыщIэса 
зэманыр 90 гъэхэм ирихьэлIа-
ти, си адэ-анэр лэжьыгъэм 
къыдэхуэу къыдбгъэдэсыну 
апхуэдэ зэман яIэтэкъым. 
ТхэкIи еджэкIи сэзыгъэщIар, 
адэ-анэхэм я зэхуэсхэми на-
кIуэу щытар ФатIимэ нанэщ. 
Си адэшхуэ Тэнащ Хьэтуи 
 Хэку зауэшхуэм и пэ къихуэу 
Аргудан къуажэм и курыт 
еджапIэм тхыдэмкIэ щри-
гъаджэу щытащ. ИужькIэ 
Урыху къуажэм и курыт шко-
лым и унафэщIу лэжьащ.

- Лэжьыгъэм дауэ ухэзэ-
гъа?

- КъБКъУ-м и филологие 
фа культетым адыгэбзэмрэ 
адыгэ литературэмкIэ и къу-
дамэр ехъулIэныгъэкIэ къэзу-
ха нэужь, си сабийхэм илъэ-

сит хукIэ сабгъэдэсащ. И у-
жьым цIыкIухэр гъэсапIэм   
естри, лэжьыгъэм сыпэрыхьэ-
ну мурад сщIащ. Абы ири-
хьэлIэу  газетым хъыбарегъа-
щIэ къытехуат «Успех» цент-
рыр адыгэбзэмкIэ егъэджа-
кIуэ зэрыхуэныкъуэм теухуауэ. 
Си зэфIэкIым сеплъыжыну 
мурад сщIащ. Абы егъэджа-
кIуэ куэд екIуэлIами, си насып 
 къикIри, школым сыщылэ-
жьэну срагъэблэ гъащ. 

Сыт хуэдэ лэжьыгъэри 
щыщIэбдзагъащIэм деж къо-
гугъуэкI. IэщIагъэм и щэхухэм-
кIэ дэIэпыкъуэгъу къысхуэ-
хъуащ адыгэбзэмкIэ егъэджа-
кIуэ Балъкъэр Раметэ. Унафэ-
щIым и къуэдзэу щыIа 
Шы гъунэ Фузэ илъэситI нэхъ 
сымылэжьауэ сытригъэгуш-
хуэри, си IэщIагъэм хызигъэ-
гъэхъуащ. Куэдым сыхуигъэ-
сащ, чэнджэщ щхьэпэхэр 
къызитащ. Лэжьэн зэрыщIэз-
дзэрэ илъэс 12 хъуащи, сы-
дэзыхьэх Iуэхум нобэр къыз-
дэсым сымыхъуэжауэ сыпэ-
рытщ. 

- Псори къыщежьэр уна-
гъуэрами, къалэм дэс сабий-
хэм адыгэбзэр ебгъэджыну 
тIэкIу нэхъ гугъуу къыщIэ-
кIынщ…

- Мы зэманым адыгэбзэм-
кIэ егъэджакIуиплI центрым 
дыщыIэщ. Къалэдэсхэри 
 къуа жэдэсхэри ди деж къо-
кIуа лIэ. Дэнэ щIыпIэм щы щ-
хэми хуэдэу, къалэм дэс са-
бийхэми псори яфIэгъэщIэ-
гъуэнщ. КъищынэмыщIауэ, 
нэгъуэщI къэралхэм къикIы-
жахэри идогъаджэ. Герма-   
нием, Франджым, Сирием, 
нэгъуэщI щIыпIэхэм къикIа-
хэм яфIэщIэщыгъуэу адыгэб-
зэр ядж. Москва зэрыщыпсэ-
уам къыхэкIыу, адыгэбзэр 
зыIу рымылъ, ауэ зэзыгъэщIэ-
ну  хуейуэ зыджхэр къазэры-
хэкIыр узыгъэгуфIэщ. Къэ-
кIуа гъащIэ сабийхэр бзэм 
хэдгъэгъуазэурэ къыдокIуэ-
тейри, нэхъ яIурылъу къохъу. 

Унэми анэдэлъхубзэкIэ щы-
пса лъэхэм нэхъыфIыжу ящIэ. 

Къэралым и унафэкIэ, адэ-
анэм я лъэIукIэ хуит ящIащ са-
бийр зыхуей гупым щеджэну. 
Ди жагъуэ зэрыхъущи, 
адыгэбзэм и гуп нэхъыщхьэри 
пэщIэдзэри IэщIыб зыщIу 
урысыбзэр къыхэзыххэри 
щыIэщ. Пэжыр жыпIэмэ, гуп 
нэхъыщхьэм кIуэр мащIэщ. 
Нэхъыбэр пэщIэдзэ гупым 
щоджэ анэдэлъхубзэр ягъэ-
шэ рыуэну къазэрегугъуэ-
кIым, диктант, сочиненэ, из-
ложенэ жыпIэми, зэрамыт-
хым къыхэкIыу. Егъэджа-
кIуэхэм ди жагъуэ мэхъу, бзэр 
яIурылъ пэтми, гугъу зрамы-
гъэхьмэ нэхъ къызэращтэр. 
Адыгэбзэр зэрахузэфIэкIкIэ 
 куууэ зыджу зэзыгъащIэхэри 
яхэтщ. 

- Сабийхэр анэдэлъхубзэм 
дебгъэхьэхын папщIэ сыт 
хуэдэ иджырей Iэмалхэр 
къэбгъэсэбэпрэ?

- КъызэрыгуэкI дерс мыхъуу, 
джэгукIэ зэмылIэужьыгъуэ-
хэмкIэ бзэр зрагъэщIэныр 
езы сабийхэр нэхъ дэзыхьэхщ. 
Хабзэм теухуахэри щIэщы-
гъуэ ящохъу. Псалъэм пап-
щIэ, махуэшхуэхэм, Адыгэ 
илъэсы щIэм - гъэрэ щIырэ 
щы зэ хэкIым - теухуа теплъэ-
гъуэхэр къыдогъэлъагъуэ. Ап-
хуэдэ дерсхэм сабийхэр жы-
джэру хэтщ. Адыгэхэм я ма-
хуэм хуэдгъэхьэзырми яфIэ-
фIу хэтщ. Дерсхэр гъэ щIэ-  
гъуэну, иджырей Iэмэпсымэ-
хэр къэбгъэсэбэпрэ ар гъа-
щIэм еппхыжу щIэщыгъуэу 
къызэбгъэпэщмэ, абы ди-
мыхьэхынкIэ Iэмал иIэкъым. 

- Сабийхэм я зэфIэкIхэмрэ 
ехъулIэныгъэхэмрэ къызэ-
рыппщытэж IэмалыфIщ зэ-
пеуэхэр. Абыхэм ехъулIэны-
гъэхэр уэри уи гъэсэнхэми 
фызэрыщиIэм сыщыгъуа-
зэщ.

- Мазаемрэ гъатхэпэмрэ 
адыгэбзэм хухаха мазэхэщ. 
Абы ирихьэлIэу зэпеуэ зэ-

мылIэужьыгъуэхэр еджапIэм 
щыдогъэкIуэкI, дерс зэIухахэр 
дот, классщIыб дерсхэри 
къызыдогъэпэщ. Анэдэлъхуб-
зэхэмкIэ федеральнэ инсти-
тутымрэ АнэдэлъхубзэхэмкIэ 
центрымрэ Москва къы-
щызэрагъэпэщ зэхьэзэхуэхэ-
ми зэпэIэщIэу дыхэтщ. Проект 
лэжьыгъэ хъуми, адыгэбзэкIэ 
усэ къеджэн, уэрэд жыIэн, со-
чиненэ тхын жыпIэми, ди 
лэжьыгъэхэр  яхудогъэхь. 

Егъэджэныгъэ лэжьыгъэр 
мытыншми, уи лэжьыгъэм и 
пщIэр щыплъагъужкIэ Iуэхум 
нэхъри утезыгъэгушхуэщ, 
щIэм зеппщытыну къару 
къыпхэзылъхьэщ. Псалъэм 
папщIэ, урысейпсо зэпеуэхэм, 
олимпиадэхэм япэ увыпIэхэр 
къыщыщытхькIэ, сабийхэм 
сэри садогуфIэ икIи садо-
гушхуэ. 

АнэдэлъхубзэхэмкIэ феде-
ральнэ институтымрэ Анэ-
дэлъхубзэхэмкIэ центрымрэ я 
зэпеуэхэми си гъэсэнхэм 
мызэ-мытIэу япэ увыпIэхэр 
къыщахьащ, фIыщIэ тхылъ-
хэри къытхуагъэхьащ. Зэ-
хьэзэхуэ псоми ухэтыну гугъу-
ми, нэхъыбэрэ ди зэфIэкI 
къызэрытпщытэжыным ды-
хущIокъу. Сабийхэри Iуэхум 
яфIэгъэщIэгъуэну хэтщ. 

- Нелли, IэщIагъэ къыщы-
хэпхыну зэманым укъихутэ-
жамэ сытыт пщIэнур?

- А зэманым сыкъихутэжа-
ми арагъэнт сызыхуэкIуэжы-
нур, сыту жыпIэмэ сызэ ры-
цIыкIурэ егъэджэныгъэ Iуэхум 
сыдихьэхырт. Си сабиигъуэм 
 гуащэхэр къезгъэтIысэкIырт, 
доска къызэзгъэпэщырти, 
дерс езгъэкIуэкI хуэдэу сы-
джэгурт. Сыт хуэдэ лъэны-
къуэ кIэ згъэ зэнуми абы щы-
гъуэм иджыри сщIэртэкъым. 
Ебгъуа нэ клас сым сынэсыху 
инджылызыбзэм нэхъ те-
гъэщIауэ седжащ, абы 
сыщIэтIысхьэн мурад сиIэу. 
Къэрэшей-Шэрджэсым ин-
джылызыбзэмкIэ щезы-

гъаджэ си адэ шыпхъум и деж 
сыкIуэри сыщыIащ икIи ин-
джылызыбзэр нэхъыфIу зэз-
гъэщIащ абы сыхуеджэну си 
мураду. ИужькIэ, сызэры-
цIыкIурэ къыздалъхуауэ сIу-
рылъ бзэм си гур нэхъ хуеIэ 
хъуащ икIи абыкIэ фIыщIэ 
зыхуэфащэр адыгэбзэмкIэ си 
егъэджакIуэ МэшылI Ритэщ. 
Ебгъуанэ классым къыщы-
щIэдзауэ си лъэпкъыбзэр, 
анэдэлъхубзэр Iэпэгъу сщIы-
ну къыхэсхыжащ.

Мы IэщIагъэм сыкъыхуи-
гъэщIауэ жыпIэ хъунущ. Язы-
ныкъуэхэм деж сэ къыхэсха 
мыхъуу, езым сыкъыхихауэ 
къысщохъу. Жэмтхьэлэ къуа-
жэм щыщ Матухэ Викторрэ 
Таибэтрэ я унагъуэ сызэ-
рыхьам, си гуащэ-тхьэмадэ-
ми курыт еджапIэм есэпымкIэ 
щрагъаджэу къыщIэкIащ. 

- Зи анэдэлъхубзэм хуэфа-
щэ пщIэрэ гулъытэрэ нобэ 
хуэзымыщI щIалэгъуалэм 
сыт хуэдэ псалъэкIэ захуэб-
гъэзэнт?

- «Бзэр кIуэдмэ, лъэпкъри 
мэкIуэд», - жеIэ адыгэ пса-
лъэжьым. Лъэпкъыбзэр Iэ-
щIыб пщIынкIэ Iэмал иIэ-
къым. ЩIалэгъуалэм я бзэм 
пщIэ хуащIу, фIыуэ ялъагъуу, 
абы ирипсалъэу, Iуэху ири-
зэрахьэу, я гупсысэ хуиту 
 къраIуэтэфу щытын хуейщ. 

Япэ классым щыщIэдзауэ 
си сабийхэм «Фыхэт?» жыс-
Iэурэ соупщI. «Сыадыгэщ!», - 
жаIэу я жэуапыр адыгэбзэкIэ 
къызамытыжыфу урысыб-
зэкIэ жаIэмэ, аргуэру со-
упщIыж «дапхуэдэу-тIэ узэ-
рыа дыгэр» жызоIэри. Ущы-
адыгэр, узэрыадыгэр уи 
псэлъэкIэмкIэ къып хуэгъэ-
лъа  гъуэмэщ, яжызоIэ. Ди 
бзэм демылIалIэмэ, нэгъуэщI-
хэм дахэ шыпсыхьыжынущ. 
Сабийхэм я деж а гупсысэр 
нэсхьэсыну сыхущIокъу. 

Епсэлъар
ТЕКIУЖЬ  Заретэщ. 

Налшык Щэнхабзэм зегъэужьынымкIэ и 
центрым щекIуэкIащ «Ди псалъэр дауэ зы-
хащIэну?!» и фIэщыгъэу республикэм 
щекIуэкIа литературэ зэпеуэм и кIэух 
Iыхьэр. Тхылъыр фIыуэ зылъагъухэм я зэ-
гухьэныгъэм илъэс къэс къызэригъэпэщ 
зэпеуэр мы гъэм теухуат Iуэхугъуэ зыб-
жанэм: тхакIуэ, усакIуэ КIуащ БетIал илъэ-
си 105-рэ, тхакIуэ, публицист Кузьмин 
 Валентин илъэси 100, тхакIуэ, усакIуэ, дра-
матург IутIыж Борис илъэс 85-рэ, тхакIуэ 
Токумаев Жэгъэфар илъэс 90, сурэтыщI, 
тхакIуэ Мокаев Владимир илъэс 75-рэ 
зэрырикъум. 

ЗЭПЕУЭМ хэтащ республикэм и щIына-
лъэхэм къикIа сабийхэмрэ ныбжьыщIэхэмрэ. 
Усэ къеджащ гупищ: нэхъыщIэ дыдэхэр, 
курытхэр, нэхъыжьхэр. АдыгэбзэкIи, балъ-
къэрыбзэкIи, урысыбзэкIи усэ къеджащ 
цIыху 70-м щIигъу. КъэпщытакIуэ гупым яхэ-
тащ КъБР-м и цIыхубэ усакIуэ Беппаев МутIа-
лип, ГъуазджэхэмкIэ Кавказ Ищхъэрэ къэрал 
институтым режессурэмкIэ и кафедрэм и до-
цент Боттаев Мурат, «Адыгэ псалъэ», «Горян-
ка» газетхэм, «Солнышко» журналым я 
лэжьакIуэхэу Гугъуэт Заремэ, Шэрдан Лили-
анэ, Мазуренкэ Маринэ сымэ. Абыхэм къа-
пщытащ ныбжьыщIэхэм къеджэну къыхаха 
тхыгъэм и фIагъыр, я къеджэкIэр, утыку 
итыкIэр, усэ зыхэщIэкIэр, бзэм зэрыхуэ-
шэрыуэр. ФIым я фIыжу къалъытэхэр къыха-
хащ. 

- Си гур хэхъуэу сынывэдэIуащ ди усэе-
джэхэм. Псалъэхэр къабзэу къызэры ф псэ-
лъыр, макъыр лантIи, ткIии, щаби зэры ф-
щIыфыр, сатырхэр зэрызыхэфщIэр фи 
нэкIум зэриплъагъуэр куэд и уасэщ. Зауэм и 
напэкIуэцIхэр къызыхэщыж усэхэм фыкъе-
джэмэ, нэщхъей дыфщIащ, Хэкумрэ бзэмрэ 
фытепсэлъыхьмэ, уардагъ хэфлъ хьащ. Пса-
лъэм и къарур щызыхэфщIэфкIэ, фэ сытми 
фыпэлъэщынущ. Нобэ ди къэпщытакIуэ 
гупыр гугъу зэрехьынур наIуэщ, сыту жы-
пIэмэ, дэтхэнэми къэвгъэлъэгъуащ гу зы-
лъы тэн хуей гуэр. Хэт лъэпкъыбзэкIэ екIуу 
усэ къызэреджар и фIагъщ, хэт артист хьэ-
зыр хуэдэу утыкум къихьащ, хэт и усэ зы-
хэщIэкIэмкIэ ди гум къеIащ, - жиIащ зэпеуэм 

и къызэгъэпэщакIуэ Шинкарёвэ Наталье. 
Беппаев МутIалип сабийхэмрэ ныбжьы-

щIэхэмрэ я усэ къеджэкIэр игу зэрыдыхьар, 
илъэс къэс нэхъри я зэфIэкIым зэрыхагъа-
хъуэм гу зэрылъитар къыхигъэщащ.

- Усыгъэм укъыхуегъэуш дахагъэм, епсыхь 
уи псэр, урегъэгупсыс гъащIэм, - жиIащ абы. 

Усэ зэпеуэм къеблэгъа Мокаев Владимир 
жиIащ и усэхэм щIэблэр къеджэу едэIуэну 
сытым дежи зэригуапэр, абыхэм тхыгъэм 
къыхалъэгъукIыф мыхьэнэр зэрыфIэгъэ-
щIэгъуэныр. 

Мазуренкэ Маринэрэ Шэрдан Лилианэрэ 
зэпеуэм зи зэфIэкI къыщызыгъэлъэгъуахэм 
фIыщIэ хуащIащ литературэм, усыгъэм, пса-
лъэм и пщIэр зэралъытэм, тхылъыр зэраIэпэ-
гъум, тегушхуауэ утыкум зэритым папщIэ. 

- Хэкум, бзэм, щIыуэпсым хуауса усэхэр 
куэду зэрызэхэтхар, сатырхэм ящIэлъ 
купщIэр фи гупсысэм зэрынэсар къызэрыв-
гъэлъэгъуар гуапэ тщыхъуащ. Псом хуэ-
мыдэу фIыщIэ фхуэсщIыну сыхуейщ зи 
анэдэлъхубзэкIэ усэ къеджахэм. АдэкIи бзэр 
вгъэлажьэ, евгъэфIакIуэ, хэвгъахъуэ! Усэ 
 къеджа цIыкIухэр зыгъэхьэзыра егъэджа-
кIуэхэм зы гупсысэ вжесIэнут: усэхэр зэпе-
уэм хуэфэщэну къыхэфхащ. Ауэ сатырхэр 
зэрыхъукIэ езы ныбжьыщIэхэм зыхащIэным, 
псалъэхэм я мыхьэнэм гулъытэ хуащIыным 
нэхъ тевгъэгушхуэ. 

Гухэхъуэщ усыгъэм зэхуишэса, ныбжьэгъу 
зэхуищIа щIэблэм уахэплъэну. Мы Iуэхур 
екIуу къызэзыгъэпэщ Шинкарёвэ Наталье, 
илъэс къэс щIэщыгъуэ зэрыхилъхьэр, зэпе-
уэм къыхыхьэхэм я бжыгъэм зэрыхэхъуэр си 
гуапэщ, - жиIащ Гугъуэт Заремэ. 

НыбжьыщIэ 25-м зэпеуэм ехъулIэныгъэ 
щызыIэрагъэхьащ. Къэдгъэлъэгъуэну ды-
хуейщ текIуахэр. НэхъыщIэ дыдэхэм я зэпе-
уэм япэ увыпIэр къыщахьащ Щомахуэ Ла-
линэ, Бауаев Iэмин, Юсуповэ Эльмирэ сымэ. 
Курыт гупым бжьыпэр щаубыдащ  Къардэн 
Марие, Кудаев Кямран, Долженкэ Юрий. 
 Къармокъуэ Азэмэт Гран-при хуа гъэфэщащ. 
Нэхъыжьхэм ящыщу Хъаныкъуэ Iэминэ, Гур-
туевэ Беллэ, Энеевэ Малика сымэ япэ                
хъуащ. 

Тхыгъэри  сурэтри
ХЬЭГЪЭБАНЭ  Залинэ  ейщ.

ЗэпеуэУсэр  я  гъусэу

Къэбэрдей-Балъкъэрым Спор-
тымкIэ и министерствэм щызэ-
халъ  хьэжащ нэгъабэ ирагъэ-
кIуэкIа лэжьыгъэхэм кърикIуахэр икIи 
2025 гъэм IэнатIэм къыпэщылъ къалэнхэр 
щызэпкърахащ. Абы и лэжьыгъэм хэтащ 
КъБР-м и Парламентым Егъэджэныгъэм-
кIэ, щIэныгъэмкIэ, физическэ щэнхаб-
зэмкIэ, спортымрэ щIалэгъуалэм я 
IуэхухэмкIэ и комитетым и унафэщI Емуз 
Нинэ, республикэм и спорт еджапIэхэм я 
Iэтащхьэхэр, щIыналъэ администрацэхэм 
я лIыкIуэхэр, спорт федерацэхэм я тхьэ-
мадэхэр, Iуэхур зэхьэлIа нэгъуэщIхэри. 
ЗэIущIэр иригъэкIуэкIащ КъБР-м спор-
тымкIэ и министр Хьэсанэ Ислъам. 

ЗЭХУЭСЫМ щIадзэн ипэ къихуэу УФ-м 
спортымкIэ и мастер, спортым дунейпсо 
классымкIэ и мастер мардэхэр зыгъэзэщIа 
спортсменхэм къызэхуэсахэр ехъуэхъуащ 
икIи абыхэм хуагъэфэща тхылъхэр ираты-
жащ. 

Iуэхум теухуауэ зэIущIэм къыщыпсэлъащ 
КъБР-м спортымкIэ и министрым и къуэдзэ 
Анаев Аслъэн. Ар тепсэлъыхьащ «Демогра-
фие», «Бизнес - спринт (Спортыр къыхызох) 
лъэпкъ пэхуэщIэхэм хыхьэу «Спортыр ди гъ-
ащIэм и мардэщ» къэрал пэхуэщIэм 
къыщыгъэлъэгъуа Iуэхугъуэхэр илъэс блэ-
кIам зэрагъэзэщIа щIыкIэм, «Физическэ 
щэнхабзэмрэ цIыхубэ спортымрэ зегъэу-
жьын», «Бизнес - спринт (Спортыр къыхы-
зох) къэрал пэхуэщIэхэм япкъ иткIэ дызэрыт 
илъэсым зэлэжьыну къапэщылъ къалэн-
хэм. Ахэр псори хохьэ Урысей Федерацэм 
«Физическэ щэнхабзэмрэ спортымрэ зе-
гъэужьын» и къэрал программэм. 

Республикэм нобэ иIэщ спорт ухуэныгъэ 
зэхуэмыдэу 1700-рэ. ЩIыналъэм щыпсэу хэм 
я процент 62-м я гъащIэм мыхьэнэшхуэ 
щиIэщ физкультурэм. Нэхъыбэу цIыхухэр 
дэзыхьэххэм ящыщщ бэнэкIэ хуитыр, 
алыдж-урым бэнэкIэр, дзюдор, тхэквондор, 
атлетикэ хьэлъэр. НэгъуэщI спорт лIэужьы-
гъуэхэм зезытахэри мащIэкъым. ЖыпIэну-
рамэ, цIыхухэр узыншэу псэуным, я Iэпкъ-
лъэпкъыр псыхьыным нэхъ егугъу хъуащ. 

ЩIыналъэм щолажьэ Олимп джэгухэм 
хэтыфыну къалъытэу къыхаха спортсмен-
хэр щагъэхьэзыр еджапIэу 14. Спорт лIэу-
жьыгъуэу 22-м зыщыхуагъасэу абы екIуалIэ 

цIыху мин 11-м ядолажьэ тре-
нер 371-рэ. Спорт еджапIэм и 
къалэн нэхъыщхьэр зэчий 

зыбгъэдэлъ спортсмен ныбжьыщIэхэм 
ядэлэжьэнырщ, Олимп джэгухэм, дунейпсо 
утыкушхуэхэм, Къэбэрдей-Балъкъэрым, 
Урысейм я командэ къыхэхахэм екIуу зы-
къыщагъэлъэгъуэным ахэр хуэгъэхьэ зы-
рынырщ, щIэблэ узыншэ къытщIэувэнырщ. 
НобэкIэ апхуэдэ спорт еджапIэхэр щыIэщ 
республикэм и Налшык, Бахъсэн, Прохлад-
нэ къалэхэм, Лэскэн, Тэрч, Iуащхьэмахуэ 
щIыналъэхэм.

Министерствэм къыпэщылъ лэжьыгъэ-
хэм ящыщу дызэрыт илъэсым Хъущтэ-Сырт 
къуажэм спорт утыку «губзыгъэ» жыхуа Iэ-
хэм хуэдэ щаухуэнущ (интернетым зыпы п-
щIэу спорт Iэмэпсымэхэр къэбгъэсэбэп, 
абыхэм зрибгъасэ, уриджэгу хъууэ), Зеи-
къуэ къуажэмрэ Хьэбэзрэ щагъэхьэзыры-
нущ ГТО-м и мардэхэр тыным зыщыхуа-
гъэхьэзыр щIыпIэхэр.

ПсынщIэу зэпкърыплъхьэ-зэпкърыпхыж, 
нэгъуэщI щIыпIэхэм бгъэIэпхъуэ хъухэм 
хуэдэ спорт зал Хьэсэней къуажэм щагъэу-
вынущ. Абы нэмыщI, ди къалащхьэм дэт 
«Налшык» спорт комплексыр къызыхуэтын-
шэу мы гъэм зэрагъэпэщыжынущ.

ЕтIанэгъэ республикэм и щIыналъэхэм 
спорт площадкэу 3 щаухуэнущ, 2027 гъэм - 
иджыри 2. Абыхэм нэмыщI, 2026 гъэм Зэрэ-
гъыж, Безенги къуажэхэм спорт залхэр 
щаIэтынущ.

2027 гъэм Налшык къалэм къыщызэ-
Iуахынущ узыншагъэр щызэтрагъэувэж-
физкультурэ спорт комплексыщIэрэ Олимп 
джэгухэм хэтыфынухэр, зэчиифIэхэр бок-
сым щыхуагъасэ спорт ухуэныгъэрэ. 

2019 гъэм къыщыщIэдзауэ Къэбэрдей-
Балъкъэрым щатащ спорт ухуэныгъэу 
 68-рэ, абы щыщу 10-р спорт комплексхэмрэ 
физкультурэ-узыншагъэр щызэтрагъэувэж 
ухуэныгъэхэмрэщ, 58-р спорт утыку зэIуха-
хэрщ.

ЗэIущIэм къыщыхагъэщащ IэнатIэр 
илъэс кIуам хъарзынэу зэрылэжьар, ехъу-
лIэныгъэ нэрылъагъухэр зэраIэр, абы 
къыдэкIуэу, я зэфIэкIым адэкIи хагъэхъуэн, 
лъагапIэщIэхэм нэсын папщIи зыхуеину 
псори къэралым къазэрыхузэригъэпэщыр. 

ТОМЭКЪУЭ  Iэдэм.

Спорт IэнатIэр: дыгъуасэрэ нобэрэ

КъБР-м и Лъэпкъ музейм щагъэлъа-
гъуэ «Мечты на холсте» выставкэр. Лэ-
жьыгъэхэр зи Iэдакъэ къыщIэкIар су-
рэтыщI ныбжьыщIэ Тхьэгъэзит Зарэщ. 

«Alira» арт-студием и унафэщI Мэрзей 
Иринэ и гъэсэн, зи ныбжьыр илъэс 13 
фIэкIа мыхъу Зарэ и IэдакъэщIэкIхэр му-
зейм щагъэлъэгъуэну зэрыхуэфащэм 
 теухуауэ къыхилъхьа жэрдэмыр даIыгъащ 
КъБР-м и СурэтыщIхэм я зэгухьэныгъэм. 
И адэ-анэм зэрыжаIэмкIэ, ар сурэтыщI 
 гъуазджэм пасэу дихьэхащ икIи ягу къинэ-
жащ зэрыцIыкIурэ тхылъымпIэ кIапэм 
зэпымыууэ сурэт гуэрхэр трищIыхьу, 
плъыфэхэм дахьэхыу къызэрыхъуар. Са-
бий гъэсапIэм щыкIуэм и япэ сурэтхэр 
къэрэндащрэ тхылъымпIэкIэ ищIырт, 
зыхэтхэм и IэдакъэщIэкIхэр зэрефIэкIым 
гу лъыптэу. Зарэ и зэчийр нэхъри къы-

Гъуазджэ

Зарэ и хъуэпсапIэхэр
къызытещ сурэтхэр

щызэкъуихащ Налшык и Сабий художест-
веннэ школымрэ (и егъэджакIуэр Искан-
деровэ Анастасиещ) «Alira» арт-студием-
рэ.

Гъэлъэгъуэныгъэм къызэщIеубыдэ 
Тхьэгъэзит Зарэ и лэжьыгъэ 55-рэ. Сурэт-
хэм щыболъагъу дуней псор зи дахагъэм 
ихьэхуа Iуащхьэмахуэ лъапэм, адыгэ пща-
щэм я теплъэхэр, щIыуэпсым, гъэм и зэ-
манхэм я дахагъэр, удз гъэгъахэр, къуа-
лэбзухэр, гупсысэ зыщIэлъ лэжьыгъэ 
щхъуэ кIэплъыкIэхэр. 

- Художник цIэрыIуэхэу Гог Винсентрэ 
Уорхол Эндирэ я лэжьыгъэхэр сфIэфIщ. 
Ахэр си щапхъэщ икIи языныкъуэ сурэтхэр 
щысщIкIэ абыхэм я нэкIэ къызэрыз-
гъэлъэгъуэным и ужь ситщ. Сурэт щIыным 
къыдэкIуэу, художественнэ тхыгъэхэм 
седжэныр зыхэслъхьэ щымыIэу фIыуэ со-
лъагъу, - жеIэ Тхьэгъэзитым. 

- Зарэ къыдэкIуэтеиху сурэт щIыным 
щиIэ зэфIэкIхэм иджыри куэдкIэ зри-
гъэужьынущ. Жэуаплыныгъэ пылъу, еш 
имыщIэу сыхьэт бжыгъэкIэ и лэжьыгъэхэм 
пэрысыфщ ар. Езым и Iуэху бгъэдыхьэкIэ, 
дуней лъагъукIэ иIэжщ, плъыфэхэр хьэ-
лэмэту къегъэсэбэп, - жеIэ Искандеровэ 
Анастасие. 

Мы тхьэмахуэм и кIэ пщIондэ Зарэ и 
лэжьыгъэхэр ягъэлъэгъуэнущ. 

БЖЬЫХЬЭЛI  Розэ. 
Сурэтхэр  Къарей  Элинэ  трихащ.

«Podgorica Senior European Cup 2025» фIэщыгъэр зэрихьэу 
Черногорием и къалащхьэ Подгорицэ щекIуэкIащ Европэм и 
Кубокыр дзюдомкIэ къэхьэным хуэунэтIа дунейпсо зэхьэзэхуэ. 
Абы щызэпеуащ къэрал 29-м я спортсмен 210-м нэблагъэ. 

УРЫСЕЙ Федерацэм и командэ къыхэхам хэту утыку къихьащ 
Къэбэрдей-Балъкъэрым и щIалитху икIи абыхэм ящыщу тIум ме-
далхэр къахьащ. Килограмм 90 зи хьэлъагъхэм я деж Къуныжь 
Ролан япэ увыпIэр щиубыдащ. Дыщэ медалыр зыIэригъэхьэн 
 папщIэ ди щIалэм зэIущIиплI иригъэкIуэкIащ.

Зэмбат Къантемыр япэ зэIущIищыр къихьри, зэхьэзэхуэм и 
кIэух Iыхьэ ныкъуэм Великобританием и бэнакIуэм IущIащ, ауэ, ди 
жагъуэ зэрыхъущи, ар къытекIуащ икIи ди щIалэр домбеякъ ме-
далымкIэ арэзы хъун хуей хъуащ. 

«Ди спортсменхэр дунейпсо утыкушхуэхэм хуэзэшащ. Абыхэм 
зэфIэкIыфIхэр яIэщ икIи шэч къытесхьэркъым мыпхуэдэ зэIу-
щIэхэм нэхъыбэрэ дыхэтыху нэхъ лъэщ ахэр зэрыхъунум, 
зыхуэпэбгъэн лъагапIэхэри адэкIэ къазырыщыпэплъэнум, нэсу 
зэрызыкъызэкъуахынум. Ахэр зыхущIэкъуни яIэщ, аращи, ехъу-
лIэныгъэхэри абы къыдэкIуэнущ», - жиIащ ди щIалэхэм ядэлажьэ, 
УФ-м щIыхь зиIэ и тренер Джэданэ Залым. 

КЪАНШЫУЕЙ  Алим.

Дзюдо

Урысей Федерацэм тхэквондомкIэ (ВТФ, Олимп джэгухэм 
хыхьэ лIэужьыгъуэмкIэ) пашэныгъэр къыщыхьыным хуэу-
нэтIа зэхьэзэхуэ Мэзкуу областым и Люберцы къалэм ще-
кIуэкIащ. Абы щызэпеуащ къэралым и щIыналъэхэм ящыщу 
60-м я спортсмен 788-рэ, я ныбжькIэ илъэс 12 - 14 хъухэу.

КЪЭБЭРДЕЙ-Балъкъэрым и лIыкIуэу зэхьэзэхуэм цIыху 
11щыIащ икIи я хьэлъагъ елъытауэ зыхэта гупхэм домбеякъ ме-
далхэр 3-м къыщахьащ. Ахэр Кэнжэ къуажэм дэт «Пять колец» 
спорт академием и гъэсэнхэу Iусен Руслан, Къурмэн Эмилие, 
Бахъ сэн щIыналъэм щыщ Хьэджий Сабинэ сымэщ. 

Ди командэм и тренерхэр Унэжокъуэ Абдельджэбаррэ Уэзро-
къуэ Анзоррэщ.

ХЬЭЩЫКЪУЕЙ  Олег.

ТхэквондоМедалищри домбеякъыу


